
Өмнөх үг.
Энэ ном орчуулагдан гарч Монголчуудын хүртээл болгох бүх боломжийг нээж 

өгсөн Бурхандаа талархал өргөе. 

Энэ ном маань Бурхан өөрийн хүүхдүүдэдээ амласан ёсоор тэнгэр нээгдэж 
хэрхэн ивээл ерөөл, эд баялагууд хүн ард, өрх гэр, улс оронд халгиж цалгин бүүр 
бялхам дүүрэн буух нууцыг бидэнд зааж өгөх гайхамшигт хөтөч болох юм аа. 
Энэ номоор дамжуулан Бурханы хаанчлалд орсон хүн болгонд амлагдсан тэр 
төсөөлөх аргагүй их баялгийн ерөөлийг авах боломж гарцийг бидэнд таниулжээ. 
Тэр боломж бол бидний Бурхандаа талархалтайгаар өргөж байдаг өргөлүүд юм. 
Бурханы Өөрийнх нь амласанчлан Намайг таньж мэдэх, бас Намайг шалгах мөн 
Намайг байдаг гэдгийг мэдэх нэг арга зам бол өргөл хэмээн айлдсан байдаг билээ. 
Үнэхээр итгэмжтэйгээр өргөж байдаг тэр нэгэн илүү их ерөөл дотор алхаж байдаг 
нь тодорхой харагдаж байдаг. Таныг энэхүү номыг уншаасай хэмээн хүсэж байна. 

Энэ номыг Монгол хэлээр орчуулагдан хэвлэгдэхэд гүн туслалцаа үзүүлсэн 
“Секвоя дагалдагчдийн үйлчлэлийн “хамт олонд талархал өргөж байна. Монгол 
дахь Бурхан доторх ахан дүүстээ өгөөмөрөөр туслан хамт мөр зэрэгцэн үйлчилж 
байгаа та бүхний дээр Бурханы нигүүслэл бялхам байх болтугай. 

Монголын Евангелийн эвсэлийн Ерөнхийлөгч  
Д.Мөнхдаваа

Оршил
Бид бүх амьдралаа баялаг хайсаар өнгөрүүлдэг. Төгс хүн эсвэл төгс газрыг эрж 

хайдаг. Тэр хүн бол Есүс Христ харин тэрхүү газар нь Мөнхийн улс. Тийм учраас 
хэрвээ та итгэгч хүн бол та тэр төгс хүнийг мэддэг болсон. Та тэрхүү төгс газарт 
хүрэх аян замаа хэдийнээ эхлүүлжээ. 

Гэхдээ нэг асуудал бэрхшээл байна. Учир нь та одоохондоо Есүс Христтэй хамт 
хүсэн хүлээсэн газраа амьдраагүй байна!

Магадгүй та байнга Цуглаандаа хамрагддаг, залбирдаг, Библи уншиж судалдаг 
байх. Гэсэн хэдий ч амьдрал хангалттай уйтгар хүргэм байдаг гэдэгтэй та санал 
нэгдэх үү? Та усгүй ангамал цөлөөр алхан, баяр хөөрөөр цангаж, дуулгавартайгаар 
урагшилж байх боловч өнөөх баялагаа хайсаар л. Хайсан ч олж чадахгүй, түүнийг 
гартаа ч барьж авч чадахгүй явна уу? 

Есүс Христ үүнтэй төстэй нэгэн түүх ярьсан нь далдлагдсан эрдэнэсийн тухай 
сургаалт зүйрлэл юм. Түүнийг олох үед ирэх баяр хөөр нь амьдралыг өөрчилдөг 
талаар гардаг. Гэхдээ энэ сэдвийг үргэлжлүүлэхээс өмнө таныг нэг зүйлийг 
ойлгож аваасай гэж би хүсч байна. Өргөлийн талаар ном бичсэн олонхи зохиогчид 
уншигчдаа буруутгалын мэдрэмжээс нь өргөл өргүүлэхээр шахдаг. Харин энэ ном 
бол өөр. 

Би өгөх баяр хөөрийн тухай бичдэг. Баялаг хураах зарчим он удаан жилийн 
туршид нууцлагдсан. Энэ энгийн боловч аугаа утга санаагаар дүүрэн гүн гүнзгий 
энэхүү үнэнг хайж олоод, гаргаж ирэх цаг нь дахин болжээ. Та энэ зарчмыг ойлгоод 
амьдралдаа хэрэгжүүлж эхэлсэнээр бүх зүйлийг өөрөөр хүлээн авч үйлдэнэ. Надад 
итгэ, та өнгөрсөн үе рүүгээ эргэн очихыг хүсэхгүй гэдэгт итгэлтэй байж болно.

Баялаг хураах зарчмын нандин баяр хөөрийг мэдрээд та дахин хэзээ ч бага зүйлд 
сэтгэл ханамжгүй үлдэхгүй гэдгийг би баталж чадна. 

Хувийнхаа санхүү мөнгөний талаар ярьж эхлэнгүүт бид дайсны газар нутаг руу 
дайран орж байгаа юм. Энэ нь цэргийн үйл ажиллагааны тэслэх бөмбөгөөр дүүрэн 
бүсээр явж өнгөрч буйтай адил. Сатан бол материализмын эзэн. «Маммон» ба эд 
баялаг гэсэн үгс бол Харанхуйн хун тайжийн утга адил нэр. Христийн мөнгөнд 
хандах хандлага ба хуримтлуулсан баялагт ханддаг тушаалуудыг бид ойлгож тэднийг 
сахин биелүүлж байгаа эсэх нь түүнд маш сонирхолтой байдаг. Дайсан тулалдаанд 
оролгүйгээр хэзээ ч бууж өгөхгүй. Хэрвээ та мөнх цаг хугацаанд тодорхой ашиг, үр 
нөлөө авах зорилготой энэ номыг уншиж байгаа бол залбиралтайгаар уншаарай. 
Мөнгө ба эд хөрөнгөө хэрхэн захиран зарцуулж байгаа нь бид нарын мөнх үнэ 
цэнд шийдвэрлэх чухал үүрэгтэй. Санхүү мөнгөө хэрхэн зарцуулж байгаа нь бид 
нарыг ямар хаанчлалыг барьж байгуулж буйг чанга дуугаар гэрчилж байгаа хэлбэр 
юм. Бид өөрсдийнхөө санхүү, эд зүйлсийг Бурханы хаанчлалыг тэлэхийн төлөө 
ашиглаж байгаа бол бид Христтэй хамт Сатаны эсрэг, Мөнхийн улсын талд, тамын 
эсрэг саналаа өгч байна гэсэн үг. Харин бид нар байгаа нөөц бололцоогоо хувиа 
хичээсэн, чин сэтгэлгүйгээр зарцуулбал бид Сатаныг зорилгодоо хүрэх боломжоор 
хангаж өгч байна.

Санхүү ба эд хөрөнгөө зөв зарцуулан хувиарлах гол арга нь зөв алсын 
хараатай байх. Мөнх цаг хугацааны үүднээс алсын хараагаа хараарай. Өдөр бүр 
санхүү болон эд хөрөнгөндөө хандан хийж байгаа сонголтын үр нөлөө нь мөнх 
цаг хугацаанд биеллээ олно. Олонхи итгэгчид энэ дэлхийд Христийн өгсөн 

тушаалуудыг дагалгүйгээр амьдарч болно учир нь мөнх цаг хугацаанд ноцтой үр 
дагавар гарахгүй гэсэн хуурамч сургаалд уруу татагдаж, итгэж эхэлж байгаа нь 
харамсалтай. Тэд нарын дийлэнх нь өөрсдийнх нь мөнгө ба эд хөрөнгө зөвхөн 
тэд нарт л харьялагддаг тийм учраас тэд юу хүссэнээ хийж, хүссэнээрээ захиран 
зарцуулж болох бөгөөд энэ үйлдлээс нь ямар ч сөрөг үр дагавар гарахгүй бүх зүйл 
сайн сайхан болох болно гэсэн хуурамч бодолдоо итгэн амьдардаг. 

НЭГДҮГЭЭР БҮЛЭГ:  
Мөнгө – Бурханд яагаад чухал байдаг вэ?

Есүс Христ мөнгөний тухай өөр бусад зүйлийн талаар ярьснаасаа илүү их ярьдаг. 
Учир нь хүний төрөлх чанарыг хөндөхөд мөнгө анхан шатны ач холбогдолтой. 
Мөнгө бол хүний жинхэнэ мөн чанарыг илтгэн харуулдаг чухал үзүүлэлт. 
Бичээсийн явцад хүний зан чанар өсч хөгжих мөн санхүү мөнгөө хэрхэн захиран 
зарцуулж байгаа хоёрын хооронд гүн гүнзгий холбоо байгаа нь харагдана. Библид 
итгэл ба залбирлын талаар хэлсэнээс хоёр дахин их буюу (ойролцоогоор 2 350) 
эшлэл мөнгөний тухай бичигдсэн байдаг. Христийн сургаалаас 15% нь энэ сэдэвтэй 
холбоотой. Жишээлбэл залуу, баян эрх баригчийн талаарх түүхийг (Матай 19:16-
30, Лук 18:18-30) харж болно. Энэхүү шударга, ёс журамтай, ажилч хичээнгүй, 
ажлаа сайн мэддэг залуу мэргэжилтэн мөнх амийг авахын тулд ямар сайн зүйл хийж 
болохыг Христээс асуусан. Христ түүнд Бурханы хуулиудыг сануулахад залуу, би 
бүх хуулийг сахин биелүүлдэг гэж хариулдаг. Тэгэхэд Эзэн гайхал төрүүлэм үг 
хэлдэг: “21 Есүс — Чи төгс байхыг хүсэж байвал явж, хөрөнгөө зарж ядууст өг. 
Тэгвэл чи тэнгэрт эрдэнэстэй болно. Тэгээд ирж, Намайг дага гэлээ (Матай 19:21). 
Энэ асуудлыг бид нараас олонхи нь өөрөөр шийдэх байсан байх. Орчин үед хүлээн 
зөвшөөрөгддөгтэй адил Есүс Христ цэцэрхэлгүй харин эцсийн дүнд шинэ хүний 
сүнсний аврал болох үнэ цэнэтэй дээрхи үгсийг хэлжээ. Түүний үг ямар үр дүн 
үзүүлсэнийг хараад “22 Залуу энэ үгийг сонсоод гунигтайгаар холдон явлаа. Учир 
нь тэрээр маш их хөрөнгөтэй байв” (Матай 19:22). Христ ингэж хэлсэн нь буруу 
байжээ гэж бид шийдэж магадгүй юм. Дараа нь Христ 24-р эшлэл дээр баян хүн 
Бурханы хаанчлалд орохоос тэмээ зүүний сүвэгчээр багтаж орох  нь амар гэж 
хэлдэг. Үүнийг сонссон дагалдагч нар гайхшралд автдаг. Эд баялаг хүнийг сүнсээр 
дахин төрж, өсч, төлөвшихөд ямар саад тотгор болдгийг ойлгоогүй. Хачирхалтай 
нь бид нар ч бас үүнийг ойлгодоггүй.

Есүс, залууд ядууст 10% өг гэж хэлээгүй байгааг анзаараарай. Хэрвээ энэ залуу 
дуулгавартай, жинхэнэ иудей хүн байсан бол энэ үүргээ хэдийнээ биелүүлчихсэн 
байгаа. Түүнчлэн Бурханы Хаанчлалын төлөө өгөөмрөөр өргөхийн тулд хэрхэн 
мөнгө төгрөгөө илүү сайн хувиарлах ёстойг Христ түүнд зааж зөвлөөгүй. Баян 
залуугийн хувьд мөнгө түүний шүтээн нь болсон гэдгийг Христ мэдэж байсан. Бусад 
шүтээнүүдээс эргэхгүйгээр бид нарын хэн нь ч жинхэнэ Бурханыг амьдралынхаа 
хаан ширээнд суулгаж чадахгүй гэдгийг ч Тэр мэдэж байсан. Хэрвээ Христ бид 
нарын санхүү ба эд хөрөнгийг Эзэн шиг захиран зарцуулахгүй юм бол бид Түүнийг 
өөсрдийнхөө Эзэн гэж хүлээн зөвшөөрөөгүй байна гэсэн үг. Баян залууг Есүс 
мэдэж байсантай адил, Тэр бид нарын зүрхийг харж, сэтгэлийг маань маш сайн 
мэддэг. Мөнгө ба эд хөрөнгөнөөс хамааралтай байсан амьдралаасаа чөлөөлөгдөж, 
эрх чөлөөтэйгээр, зөвхөн Түүнд захирагдан амьдаруулахын тулд ямар нэгэн үйлдэл 
хийхэд уриалж болно.  

Энэ бол зөвхөн ганц тохиолдол биш юм. Лук 19-р бүлэгт Христтэй уулзсан 
Захчейн тухай өгүүлсэн байдаг. Тэр Христтэй уулзангуутаа мөнгөнөөсөө шууд 
салах шийдвэр гаргадаг. Тэгтэл, Есүс түүнд —Өнөөдөр энэ айлд аврал ирлээ. Учир 
нь тэр ч гэсэн Абрахамын хүү мөн (Лук 19:9) гэж хэлсэн байна. Иохан баптистаас 
“гэмшилд зохистой үр жимс гаргах”- ын тулд яах ёстойг асуухад тэрээр юуны 

түрүүнд ядуустай өөрсдийн хоол ба хувцасаа хуваалц гэдэг. Дараа нь тэр татвар 
хураагч нарт тогтоогдсоноос ихийг авахгүй байх мөн цэргүүдэд байгаа мөнгөндөө 
сэтгэл хангалуун байж илүү их шунан хүсч мөнгө хулгайлахгүй байх тухай хэлжээ. 
Хэн ч Иохан баптистаас мөнгөний талаар асуугаагүй боловч түүний бүх хариултууд 
мөнгөтэй холбоотой байв.                

Лук 16:11-р эшлэлд бид нарын мөнгөө хэрхэн захиран зарцуулж буй зарчим 
дээр маань үндэслэн Бурхан бидэнд жинхэнэ баялгийг найдан хариуцуулж өгөх 
эсэхийг нь харж болно. 11 Иймээс хэрэв та нар шударга бус эд баялагт итгэмжтэй 
байгаагүй бол хэн та нарт жинхэнэ баялгийг даатгах билээ? Марк 8:36 эшлэлд Есүс 
нэг хүний сүнс аврагдах нь дэлхийг олж авахаас ч эрхэм гэдгийг хэлдэг. Иохан 
4:35-36 эшлэлийг уншаарай: 35 Та нар “Ургац хураалт болтол дөрвөн сар байна” гэж 
хэлдэг биш үү? Үзэгтүн, Би та нарт хэлье. Хараагаа дээшлүүлж, талбайг харагтун. 
Учир нь талбай цайрч, хураалтад бэлэн болжээ. 36 Хураагч хөлсөө хүртэж, мөнх 
амийн үрийг цуглуулж байна. Тийнхүү тариачин тариа хураагчийн хамт баярлах 
болно”.

Христ ургац боловсорсон байна гэж хэлэхдээ хэрвээ бид тэдэнд Сайнмэдээ 
яривал сонсоход бэлэн байгаа хүмүүсийн сүнсний талаар хэлсэн ба бид нар мөнх 
амь хүлээн авсан сүнсний их ургац хураан авах талаар Тэр хэлжээ. Энэхүү үнэ 
цэнэтэй сүнс бүр энэ дэлхийгээс ч илүү үнэтэй. Өргөх тушаалыг биелүүлээгүйгээс 
болж Бурхан таныг энэхүү ургац хураалтанд ашиглахгүй байх магадлалтай юм 
гэдэг талаар өмнө нь та хэзээ нэгэн цагт бодож үзэж байв уу? Дэлхийн аль нэг 
хэсэгт Бурханы ард түмэн өгөөмрөөр өргөж байгаа тэр газар Христийн Хаанчлалд 
орогсод хурдан нэмэгдэж байгааг би ажигласан юм. Мөнгийг хэрхэн захиран 
зарцуулж байгаа нь бид нарын сүнслэг өсөлттэй салшгүй нягт холбоотой тул 
Бурханд мөнгө чухал. Түүнчлэн мөнгө Бурханы Хаанчлал тооны хувьд өсөхөд чухал 
үүрэгтэй. Өргөл хандиваа цуглаандаа авчирсанаар хүмүүс өсдөг. Мөн бид нар ийм 
байдлаар илгээлтийн ажилчдад дэмжлэг үзүүлж “жинхэнэ баялаг” хуримтлуулж 
болох юм. Элч Паул Филиппой хотын итгэгчдэд түүний үйлчлэлийг дэмжсэн тэд 
нарын дэмжлэг тооцогдох тул тэдний өмнөөс баяртай байгаагаа хэлсэн байна. “Би 
бэлгийг нь эрж байгаа юм биш, харин та нарын үнэлгээнд нэмэгдэж буй үр ашгийг 
эрж байна” (Филиппой 4:17).      
 

Ядуу бэлэвсэн эмэгтэй, баян хоёр
Тань дээр зөвлөгөө авахаар ахимаг насны эмэгтэй, түүнчлэн дунд эргэм насны 

эрэгтэй ирлээ гэж төсөөлье. Эмэгтэйн нөхөр зургаан жилийн өмнө нас баржээ. Тэр: 
“надад ердөө зургаахан мянган төгрөг л үлдсэн. Надад өөр мөнгө бас хоол хүнс ч 
байхгүй. Гэхдээ Эзэн намайг энэ зургаан мянган төгрөгөө цуглаандаа өргөөсэй гэж 
хүсч байгааг би мэдэрч байна”. Ийм тохиолдолд та тэр эмэгтэйд юу хэлэх байсан 
бэ? Хариултаа бодож олохоос нааш цааш нь уншихаа түр азнаарай.

Хэрвээ та өөрөө өөртөө үнэнч хандвал бид нараас олонхи нь түүнд: “Та үнэхээр 
өгөөмөр хүн гэдгээ мэдэх үү? Гэхдээ Эзэн танд оюун ухаан өгсөн. Тэр таны зүрх 
сэтгэлийг мэднэ (өөрийнхөө санхүү мөнгийг өргөх хүсэлтэй байгааг тань мэднэ), 
гэхдээ таныг бас өөртөө санаа тавиасай гэж Тэр хүсдэг. Тэр таны хоолтой байгаасай 
гэж хүсч байгаа. Бурхан таныг энэ зургаан мянган төгрөгөө маргаашийнхаа хоол 

хүнсэнд зориулаад өөртөө үлдээгээсэй гэж хүсч байгаад эргэлзэх хэрэггүй. Тэр 
таны хэрэгцээг хангахыг хүсч байна. Түүний танд өгсөн хоолны мөнгийг бүгдийг 
нь өргөлд өгчихвөл Тэр танд тэнгэрээс шууд хоол унд илгээхгүй шүү дээ. Бурхан 
бид нарыг ухаалаг, мэргэн ухаантай байхыг хүсдэг” гэж зөвлөх байсан байх. 

Дараа нь тань руу дунд эргэм насны амжилттай яваа ажилсаг малчин эр хүрээд 
ирлээ. Түүний ажил үйлс амжилттай байгаа бөгөөд тэр маш их ургац хураажээ. 
Тэр танд: “Би өөрийнхөө хуучин амбааруудыг нураагаад ирээдүйд илүү их эд 
хөрөнгө, үр тариа хураан хуримтлуулахын тулд олон шинэ агуулах барихаар 
төлөвлөж байна. Дараа нь би энэ бүх баялагаа үр дүнтэй ашиглаад, тэтгэвэртээ эрт 
гарч, тайван сайхан амьдарна. Магадгүй дэлхийгээр аялаж дуртай зүйлээ хиймээр 
байна. Та юу гэж бодож байна?” гэвэл та түүнд ямар хариулт өгөх вэ?

“Энэ бодол чинь сайхан сонсогдож байна! Чи уйгагүй ажилсаг болохоор Эзэн 
чамайг арвин их ургацаар ерөөлөө. Энэ чиний бизнес, чиний ургац, чиний л мөнгө.  
Хэрвээ амьдралынхаа сүүлчийн өдөр хүртэл өөрийгөө хангахуйц хэмжээний 
хангалттай эд хөрөнгө хуримтлуулж чадна гэвэл тэгэлгүй яах вэ, үүнийгээ хий. 
Хэзээ нэгэн цагт надад бас ийм боломж олдоод би ч гэсэн ингэж чадах ч юм бил 
үү?”.

Бэлэвсэн эмэгтэй ба энэ баян залууд бид нар ухаалаг зөвлөгөө өгсөн байгаа 
биз. Тийм үү? Марк номын 12-р бүлэгт сүмд өргөлийн хайрцагт хоёр мөнгөн зоос 
хийсэн ядуу бэлэвсэн эмэгтэйн талаар өгүүлдэг. Үүнийг анзаарсан Есүс Христ 
Өөрийнхөө дагалдагчдад хичээл заахын тулд тэд нарыг уриалан дууддаг. Бэлэвсэн 
эмэгтэй ямар их мэргэн ухаантай үйлдэл хийсэн талаар Эзэн шавь нараасаа асуулт 
асуусан уу? Бэлэвсэн эмэгтэй өөрт нь үлдсэн бүх мөнгөө өргөхгүй байх нь илүү 
ухаалаг үйлдэл байх байсан гэж ярьсан уу? Үгүй. Тэр үг дуугүйгээр тэр эмэгтэйн 
үйлдэлийг бүрэн дүүрэн дэмждэг. 43 Есүс шавь нараа дуудаад —Үнэнээр Би та 
нарт хэлье. Ядуу бэлэвсэн энэ эмэгтэй эрдэнэсийн санд өгсөн бүх хүнээс ихийг 
өглөө. 44 Учир нь бүгд илүүдлээсээ хийсэн атал энэ эмэгтэй ядуу хэрнээ өөрт байсан 
бүгдээ, амь зуулгадаа хэрэгтэй байсан бүхнээ өглөө гэв” (Марк 12:43-44). Есүс 
тэр эмэгтэйг ухаалаг гэж тооцсон. Тэрээр Өөрийнхөө шавь нартаа энэ бэлэвсэн 
эмэгтэйг даган дуурайх үлгэр дуурайлал болгон тавьсан юм. Түүний итгэл ба 
золиостой өгөөмөр сэтгэлийг нь Есүс дараагийн үеүд даган дуурайгаасай гэсэн 
үүднээс энэ жишээг Бурханы Үгэнд оруулжээ.

Баян залуугийн тухайд бол тэрээр эд хөрөнгөө шударга бус замаар олж авсан 
эсвэл шашинлаг ёс заншил гүйцэлдүүлдэг байсан талаар ямар нэг зүйл бичигдэж 
үлдээгүй байна. Магадгүй тэр ихэнхи иудей хүмүүсийн адилаар долоо хоног 
болгон синагогт очиж, жилд гурван удаа сүмд хамрагдаж, аравны нэгээ өгч, 
залбирдаг байсан байх. Арвин их ургац хурааж авахын тулд тэр шаргуу ажилладаг 
байсан. Одоо л түүний үйлдвэрлэл өргөжиж, эрт тэтгэвэртээ гарахын тулд 
хангалттай мөнгө олж эхэлж байна. Хүн бүрийн атаархал төрөхүйц мөрөөдлийн 
мэт сонсогдож байгаа биз? Тэгтэл Бурхан энэ хүнд юу гэж хэлж байна вэ?  “20 харин 
Бурхан түүнд “Мунхаг чи, яг энэ шөнө амь чинь чамаас нэхэгдэх болно. Тэгвэл 
чиний бэлтгэснийг хэн эзэмших вэ?” гэж айлджээ. 21 Тэр хүн өөрийнхөө төлөө эд 
баялгийг хураадаг ч Бурханд үл бялхдаг болой гэв” (Лук 12:20-21).

Бид нарын хэмжүүрээр бол (Цуглаанд болон Цуглааны гадна) бэлэвсэн эмэгтэйн 
үйлдэл бол мунхаглал харин баян залуугийн үйлдэл бол зөв мэт санагдана. Гэхдээ 
Бурхан тэр хоёрын хоёулангийнх нь зүрх сэтгэлийг мэдэж байсан бөгөөд мөнх 

аминд хандах өнцгөөр нь харж дүгнэж байна. Тийм учраас мөнх амийн талаас 
бэлэвсэн эмэгтэйг үнэхээр мэргэн ухаантай харин баян залууг мөнх аминд дэндүү 
мулгуу хандаж байгаагаар нь дүгнэжээ. 

Бэлэвсэн ядуу эмэгтэйн тухай Марк: “41 Тэр эрдэнэсийн сангийн эсрэг талд 
суугаад, эрдэнэсийн санд ард олон хэрхэн зэс зоос хийхийг харж байв. Олон 
баячуул ихийг хийж байлаа” (Марк 12:41). Энд «Есүс санамсаргүй харсан …» гэж 
бичээгүй байгааг анзаарна уу. Харин хүмүүс хэрхэн өргөж байгааг зориуд ажиглан 
суусан тухай бичигдсэн байна. Энэ хэсэг эшлэл, бид өөрсдийнхөө мөнгөөр ямар 
нэг зүйл хийдэг, тийм учраас энэ бол бид нарын нууц байж болно гэж боддог тэр 
хүмүүсийг таагүй байдалд оруулж, бодолд автуулах ёстой юм. Бурхан үүнийг 
Өөрийнхөө ажлыг гэж үздэг нь энд тов тодорхой ойлгомжтой байна. Бурханы 
бидэнд итгэмжлэн өгсөн мөнгийг хэрхэн зарцуулж байгааг гярхай харж зогссондоо 
Тэр уучлал гуйсангүй. Яагаад? Учир нь Тэр биднийг “жинхэнэ баялагтай” болоосой 
гэж хүсдэг. 

Хэргийн утга учир
Иохан номын 15-р бүлэг дээр Есүс бид нарыг мөчрүүд гэж хэлсэн байгаа. 

Дагалдагч бэлдэх үндсэн байдлын нэг нь бид нар Бурханд бүрэн итгэж найдах 
явдал юм. Бид өргөл хандиваа өргөж байхдаа түүгээрээ Бурханд итгэж найддагаа 
илэрхийлж байна гэсэн үг. Мөнгө бол агаартай адил: бид нар мөнгөгүйгээр амьдарч 
чадахгүй. Гэхдээ бид Бурханд найдах уу эсвэл мөнгөнд найдах уу? 11-р эшлэл дээр 
Есүс Өөрийнхөө гол санааг тайлбарлаж өгч байна. Утга нь бид нар байнга мөнгө 
санхүүдаа санаа зовох эсвэл амьдралыг минь хүнд хүчир болгохдоо биш юм. Харин 
ч бүр эсрэгээрээ: “11 Миний баяр баясгалан та нарт байж, та нарын баяр баясгалан 
дүүрэн болохын тулд үүнийг Би та нарт хэлэв” гэсэн байна. Дуртайяа өргөгсөд 
ямар их баяр хөөрийг амсч үздэг талаар Бичээст олон жишээ бий. “9 Ард олон 
бүхий л зүрхээрээ ЭЗЭНий төлөө бэлэн буйгаа харуулсан учраас ийнхүү дуртайяа 
үйлчилсэндээ баярлацгаав. Давид хаан ч бас маш ихээр баярлав” (1 Шастир 29:9). 
“1 Ах дүү нар аа, Македонийн чуулгануудад өгсөн Бурханы нигүүлслийг та нарт 
мэдүүлэхийг бид хүсэж байна. 2 Зовлонгийн үлэмж хатуу сорилтод байхдаа тэд 
баяр хөөрийн бялхалд байж, туйлын хоосрол нь тэдний өгөөмөр зангийн баялагт 
халгисан юм. 3 Учир нь тэд хэр чадлаараа болон хэрээсээ ч илүү, сайн дураараа 
өгснийг би гэрчилнэ. 4 Ариун хүмүүсийн төлөөх үйлчлэлд оролцох ивээлийн 
талаар биднээс асар шаргуугаар гуйж ...” (2 Коринт 8:1-4). Энэ хоёр тохиолдолд 
эдгээр хүмүүс бүх зүйл зөвхөн Бурханаас ирдэг, бүгдийг өгдөг Тэрээр байсан бас 
тэр хэвээрээ байгаа гэдгийг ойлгожээ. Түүгээр ч барахгүй Давид: “14 Гэхдээ би хэн 
болоод, миний ард түмэн юу болоод ийнхүү сайн дураар өргөж чадсан бэ? Учир нь 
бүх зүйл Танаас бөгөөд Таны мутраас [өгөгдсөн] бид Танд өгсөн юм” гэж хэлжээ 
(1 Шастир 29:14). 

Та нар ямар сонголт хийхийг би мэдэхгүй. Харин миний хувьд бол Христийн 
амласан бас эдгээр хүмүүсийн мэдэрсэн тэр баяр хөөрийг би алдаж, хажуугаараа 
өнгөрүүлмээргүй байна. Цаг нь болоход Түүний өмнө очоод “мөнгө ба эд 
хөрөнгөний утга учир нь юунд байгаа ч ойлгоогүй байж өөрийгөө дагалдагч гэж 
яаж нэрлэж чадаж байна?” гэсэн асуултанд нь хариулахыг оролдон зогсохыг би 
л хувьдаа хүсэхгүй байна. Тэр бүү хэл Шинэ Гэрээтэй өнгөцхөн танилцахаар 

үзэхэд энэ асуудал дагалдагч бэлдэх үндсэн зүйл болж байгааг харж болно. Би: 
“Эзэн би зүгээр үүнийг л ойлгоогүй байсан. Энэ асуудал надад тийм ч тодорхой, 
ойлгомжтой байгаагүй. Та энэ тухай бидэнд их бага мэдээлэл өгсөн байна лээ” гэж 
яаж хэлж чадах юм бэ? Хэрвээ би мөнгө ба эд хөрөнгөний утга учир нь юундаа 
байгааг ойлгоогүй гэж өөрийгөө зөвтгөх гэж байгаа бол Бурхан “Намайг өөр юу 
хэлж, яаж тайлбарлаасай гэж чи хүсээ вэ? Чамд юу нь асуудалтай санагдаад байна? 
Эдгээр эшлэлүүд дээр маш тодорхой, ойлгомжтой хэлэгдсэн байгаа. Чамд өчүүхэн 
ч эргэлзээ байх ёсгүй шүү дээ” гэж хэлнэ гэдгийг би өөрийн эрхгүй мэдэрдэг. 

Энд бас нэмж хэлэхэд Бурханы мөнгөнд ханддаг хүсэл төлөвлөгөөний утга 
учрыг олж мэдэх үйл явц нь гайхамшигтай бас эрх чөлөөг мэдрэх боломжийг надад 
өгсөн. Санхүү мөнгөө хэрхэн зөв захиран зарцуулах вэ гэсэн шаардлага нь миний 
сүнслэг өсөлттэй салшгүй уялдаа холбоотой юм гэдгийг би ухамсарласан. Үнэнийг 
хэлэхэд энэ нь надад их урам өгч түлхэц болж байв. Итгэл, найдвар, нигүүлсэл, 
итгэмжтэй байх мөн юу юунаас илүү Бурхан бидэнд амьдрахад шаардлагатайгаас 
минь илүү их зүйлийг өгдөг гэдгийг мэдэж авсан. Түүнчлэн Бурхан дуртайяа 
өргөгч хүмүүст хайртай байдаг тухай би олж мэдсэн (2 Коринт 9:7). Дуртайяа 
өргөгчид Бурханд хайртай хүмүүс байдаг ба өргөл өргөх тоолондоо тэд нарын хайр 
нь улам хүчирхэгжиж байдгийг ойлголоо. Бурхан мөнгөнөөс илүү бид нарын зүрх 
сэтгэлийг авахыг хүсч байна. “26 Зүрхээ, хүү минь надад өг. Замыг минь ажиглаад 
нүд чинь баясна” (Сургаалт үгс 23:26). Бурхан бид нарыг Өөрийнх нь эрх мэдэлд 
өөрсдийгөө бүрэн дүүрэн өгөөсэй гэж хүсдэг. Өгөөмөр, золиостой бас баяр хөөртэй 
өргөл нь бид өөрсдийн зүрх сэтгэлээ Бурханд бүрэн өргөсний хамгийн илэрхий 
үзүүлэлт юм. 

Миний хувьд өөрийнхөө мөнгө ба эд хөрөнгөнөөс шийдвэр гаргаж байгаад 
өргөсөн өгөөмөр өргөлийн баяр хөөр нь хэн нэг хүнийг Христ дээр авчирсан тэрхүү 
баяр хөөртэй адил түвшинд харьцуулагддаг. Та бүхэн надтай мөн өнгөрсөн ба одоо 
үед Бурханы нигүүлсэлийн талаар зүгээр л ярьдаг бус харин тэрхүү нигүүлсэлийг 
өөрсдийнхөө зүрх сэтгэлд гүн гүнзгий мэдэрдэг “7 ... энэхүү нигүүлслийн ажилд ч 
бялхам байгаарай” (2 Коринт 8:7) Эзэний олон хүмүүстэй нэгдээсэй гэж би залбирч 
байна. 2 Коринт номын 9:6-15 эшлэлүүдэд уриалгахнаар өгсөнөөр та өгөөмрөөр 
тарьж мөн өгөөмрөөр хураана. Нэг ч Цуглаан байхгүй зуу зуун хот, тосгод руу явж 
ажиллаж байгаа илгээлтийн ажилчдад зориулан та өргөл хандив өгч болно. Та тэд 
нарын төлөө хэдий чинээ их өргөл хандив өргөнө төдий чинээ тэдгээр ажилчдад 
Сайн мэдээний үр цацаж, мөнх амийн төлөө сүнслэг ургац хураахаар ажиллах 
хангалттай цагтай байна. Тэгээд аврагдсан сүнс нэг бүрийн төлөө баярлах тэнгэр 
элч нартай та нэгдэж болно.  

ХОЁРДУГААР БҮЛЭГ
Хоёр төрлийн эд баялаг, хоёр төрлийн ирээдүй, хоёр 

эзэн
“Алдаж болшгүй зүйлсээ олж авахын тулд, авч явж чадашгүй зүйлээ 

хуваалцаж чадах нь мэргэн ухаан мөн.” 
Жим Эллиот

Есүс Христ, бидний хэзээ нэгэн цагт сонсож байсан хамгийн агуу  захидалдаа 
итгэгч хүний мөнгө болон эд хөрөнгөнд яаж хандах ёстой тухай: 

“19 Газар дээр өөрсдөдөө эд баялаг бүү хураа. Тэнд хивэн хорхой ба зэв идэж 
сүйтгэдэг, хулгайч эвдэж ороод хулгайлдаг аж. 20 Харин өөрсдөдөө эд баялгийг 
тэнгэрт хураа. Учир нь  тэнд хивэн хорхой ба зэв идэж сүйтгэдэггүй, хулгайч ч 
эвдэж ордоггүй, хулгайлдаггүй” (Матай 6:19-20). 

“Хэн ч хоёр эзэнд үйлчилж чадахгүй. Тэр нэгийг нь үзэн ядаж нөгөөг нь хайрлах 
болно. Эсвэл нэгээс нь зуурч, нөгөөг нь зэвүүцнэ. Та нар Бурхан эд баялаг хоёрт 
зэрэг үйлчилж чадахгүй” (Матай 6:24) гэж өгүүлжээ.

Есүс Христ үргэлж хоёр хаанчлалын тухай боддог байсан. Тэр эдгээр эшлэлүүд 
дээр хоёр төрлийн эд баялаг, хоёр төрлийн ирээдүй ба эдгээр хоёр хаанчлалын хоёр 
эзэний тухай хэлсэн байна. Тэгэхээр энэ хоёрын аль аль нь бидэнд хоёр хувилбарын 
сонголт, харин нэг шийдвэр байгааг харуулж байна. Хэрэв үнэхээр зорилгод 
чиглэсэн зөв сонголт хийж, түүнийгээ тууштай дагахгүй бол буруу сонголт нь 
давамгайлж таарна. Ийм тохиолдолд хүмүүс буруу эд баялагт хөрөнгөө зарцуулж, 
ирээдүй нь буруу зорилго руу хандан, буруу эзэнд мөн үйлчилж эхэлдэг. 

Есүс, мөнгө ба эд баялгаа тэнгэрт хураа гэж хэлсэн. Хэрэв энэ дэлхийд хураавал 
түүний ашиг түр зуурын байх болно. Хивэн хорхой даавууг,  үнэт металыг   зэв 
идэж сүйтгэдэг бол хулгайчид хулгайлж болох бүх зүйлийг хулгайлдаг. Есүс Христ 
энэ жагсаалтыг үргэлжлүүлж чадна. Жишээ нь : гал шатаана, үер сүйтгэнэ, эрх 
мэдэлтнүүд эзлэн авна, дайснууд дайрч давшилна. Газар дээр юунд ч, ямар ч 
хөрөнгө оруулалт хийсэн бай тэр чинь бүрэн хамгаалалтанд байж чадахгүй.

Харин та тэнгэрт эд баялаг хураахын тулд хөрөнгө мөнгөө зарцуулбал энэ 
бодлого үндсээрээ өөрөөр шийдвэрлэгдэнэ. Хөрөнгө оруулалт чинь мөнхийн 
хэлбэрийг олж авна. Учир нь Бурхан, мөн Түүний Үг, Түүний хүмүүс мөнхөд 
хэвээрээ, Бурханд Түүний Үг , Түүний ард түмний төлөө  мэргэнээр ашиглагдаж 
байгаа бүхэн тэнгэрт мөнхөд оршин байх болно. 

Есүс бидний өмнө дараах сонголтыг тавьж байна. Эд баялгаа энэ дэлхий дээр  
хураагаад түүнийгээ алдах уу, эсвэл  үүрд мөнхөд биднийх байх тэнгэрт  хураах 
уу? 

Зөв хөрөнгө оруулалт
Есүс хөрөнгө оруулалтыг эсэргүүцдэггүй. Харин Тэр биднээс зөв хөрөнгө 

оруулалт хийхийг хүсдэг. Хөрөнгө оруулалт хийх нь буруу гэж Тэр хэлээгүй. 
Харин Тэр “Бодлогогүй биш утга учиртай зөв хөрөнгө оруулалт” хий гэж хэлсэн. 
Библи дээрх агуу “зөвт хүмүүс” үргэлж Бурханы хаанчлалын тухай үзэл бодлоор 
бүх зүйлд ханддаг байжээ. Тэд аливаа зүйлийг үнэлдэггүйдээ биш харин зөв 

зүйлийг үнэлдэг байсан бөгөөд тэр үнэ цэнийнхээ дагуу амьдрах шаардлагатай 
байв. Бид илгээлтийн эздийн талаар бодохдоо заримдаа тэд нарыг эд баялаг ба 
алдар хүнд хөөцөлддөггүй хүмүүсээр төсөөлдөг. Нас барсан илгээлтийн эзэн Жон 
Эллиотын хэлсэн агуу үгэнд: “Алдаж болшгүй зүйлсээ олж авахын тулд, авч явж 
чадашгүй зүйлээ хуваалцаж чадах нь мэргэн ухаан мөн” гэжээ. Энэ нь түүнийг 
ямар нэгэн зүйл золиослоход бэлэн байхаас гадна түүгээр ч барахгүй мөнхийн эд 
баялаг авахыг хүсдэг байсныг гэрчилнэ. Түүнд алдагдаж сүйтгэгддэг эд баялаг бус 
харин хэзээ ч устахгүй эд баялаг хэрэгтэй байжээ. Биднийг ч гэсэн Христ мөнхийн 
эд баялаг олж авахыг эрмэлзээсэй гэж хүсдэг.

Жинхэнэ эд баялаг
Жинхэнэ эд баялгийг олж авсаны дараа юу тохиолддогийг Есүс бидэнд тод 

томруунаар дүрсэлж харуулсан. “Тэнгэрийн хаанчлал нь талбайд нуусан эрдэнэ 
адил юм. Түүнийг хүн олоод нууж, баярласандаа явж, өөрт байгаа бүхнээ зараад, 
тэрхүү талбайг худалдан авна” (Матай 13:44). Энэ хүн магадгүй бид нарын 
ихэнхтэй маань адилхан гэр орон, эзэмшилдээ хорогдсон нэгэн байсан байх. Гэвч 
тэр талбайд нуусан эрдэнийн үнэ цэнийг мэдээд, түүнийг худалдан авахын төлөө 
өөрт байгаагаа бүгдийг нь худалджээ. Ийм золиос гаргасандаа тэр харамссан уу? 
Бид ч гэсэн түүний өмнөөс харамсах ёстой юу? Үгүй! Энэ олз бүхнээс илүү үнэтэй 
байсан тул тэр “баярласандаа” өөрт байсан бүх хөрөнгөө зарсан. Яагаад? Энэ бол 
ашиг орлого ба зарлагын хооронд хандах энгийн асуудал. Энэ эрдэнийг олохоос 
өмнө түүнд өөрийнх нь өмч хөрөнгө маш үнэ цэнэтэй мэт санагддаг байж. Харин 
түүний олж илрүүлсэн эрдэнийн нүд гялбам үзэсгэлэн, үнэлж барамгүй өртөг 
нь үнэ цэнэтэй гэж тооцогдож байсан өмнөх зүйлтэй нь харьцуулбал ямар ч үнэ 
хүрэхгүй гэдгийг тэр олж мэдсэн байна. 

Мунхагуудаас бусад нь  яг энэ хүнтэй адил зүйл хийх байсан болов уу. Бүгд 
түүнд, азтай гэж атаархан, түүнийг сүнслэг  бус харин саруул ухааныг нь магтах 
байх. Христ бидэнд устаж үгүй болох эд баялаг, мөнгөө  мөнхийн баялгаар солих 
ер бусын боломж санал болгож байна. Бид энэ дэлхий дээр түр зуур амьдарч байх 
хугацаандаа эд баялаг болон мөнгө төгрөгөө Түүний эрдэнэсийн санд оруулвал, 
одоогоор ойлгож ухаарахад бэрх ч мөнхийн шагналыг хүртэнэ. Бидний энэ дэлхий 
дээр хураасан бүхэн алдагдана. Харин Бурханы гарт өгсөн болгон чинь мөнхөд 
орших болно. Бид энэ дэлхий дээр амьдарч байх хугацаандаа маш болгоомжтой 
хандах хэрэгтэй: та хувийн эрх ашигтаа нийцүүлж хуримтлуулж байна уу, эсвэл 
тэнгэрт, амьдралын үнэ цэнэ, зарчмынхаа  дагуу эд баялаг хурааж байна уу. Хүн энэ 
дэлхий дээр амьдрах хугацаандаа эд хөрөнгөнөөсөө татгалзсан ч, тэнгэрт хөрөнгө 
оруулаагүй байж болох юм. Есүс зүгээр нэг санваартан, даяанч нарыг эрж хайж 
байгаа биш, харин тэнгэрт мэргэн ухаанаар зохистой хувь нэмэр оруулах хөрөнгө 
оруулагчдыг эрэн хайж байна. Есүс, ямар нэг хоосон  биш, харин эргэлзэх ч хэрэггүй 
хөрөнгө оруулалтын тухай ярьж байгаа юм. Тэр бидэнд, газар дээр хураасан баялаг 
чинь алдагдаж болзошгүй учраас биш, харин  хоромхон зуур устаж үгүй болох  
учраас, бүү хадгал  гэж сануулдаг. Эсвэл бид амьдарч байх хугацаандаа эд баялгаа 
алддаг, аль эсвэл газар дээр орхиод нас бардаг. Өөр тавилан байхгүй. “Хүн эхийн 
хэвлийгээс нүцгэн ирээд, ирсэн шигээ нүцгэн буцаж явдаг. Тэрээр зүтгэлээсээ 
гартаа аваад явчих юу ч үгүй л арилах аж” (Номлогчийн үгс 5:15). “Хүн баяжиж 

гэр орных нь хөрөнгө нэмэгдэхэд бүү ай. Тэр үхэхдээ юу ч авч явахгүй. Түүний 
алдар ч араас нь явахгүй. Амьддаа тэр өөрийгөө жаргалтай гэж тооцох зуур сайныг 
чи өөртөө үйлдэхэд Хүмүүс чамайг магтана. Эцэг өвгөдийнхөө үеийнхэн дээр гэвч 
тэрээр очно. Эгнэгт тэд гэрлийг эс харна. Үнэ хүндтэй ч үл ухаарах хүмүүн үхэж 
мөхөх адгуус адил” (Дуулал 49: 16-20). Та эд баялгаа өөрөө аваад явж чадахгүй, 
харин түрүүлээд илгээж болно! 

Элч Паул баян хүмүүст хандан: “Сайныг үйлд сайн үйлсээр  баян байж, өглөгч 
бөгөөд хуваалцах хүсэлтэй байг. Ирээдүйн төлөө өөрсдөдөө сайн суурь тавьж  
эрдэнэсийг хурааснаараа жинхэнэ аминаас зуурах юм” (1 Тимот 6:18-19), мөн 
Филиппой захидалд: “Би бэлгийг нь эрж хайж байгаа юм биш, харин та нарын 
үнэлгээнд буй үр ашгийг эрж хайж байна” (Филиппой 4:17) гэж хэлсэн. Есүс 
бидний ч гэсэн ашиг сонирхолд нийцсэн зүйл хийхийг санал болгож байгаа нь танд 
хачирхалтай санагдахгүй байна гэж үү? Энэ нь  амиа хичээсэн хэрэг биш үү? Тийм 
биш, Бурхан бидний ухаалаг хувиа хичээлтээс үүдэн гарах үйлдлийг хүлээж байдаг 
ба ингэж хийх хэрэгтэй гэж хэлдэг. Бидний өгөөмөр байдал зөвхөн Бурханы алдрын 
төлөө байгаад зогсохгүй, мөн бусдын сайн сайхан  ба бидний хувийн эрх ашгийн 
төлөө  юм. Хувиа хичээсэн байдал гэдэг нь – бид бусдыг ашиглан өөртөө ямар 
нэг ашиг олж авах явдал юм. Бид эд хөрөнгөө золиослон Бурханд болон Түүний 
Хаанчлалын төлөө үйлчлэхэд, бүгд хожих ба харин хэн ч хохирч хоцордоггүй.   

Таны зүрх сэтгэл хаана байна вэ?
Христ бидэнд: “Та нарын эд баялаг хаана байна, зүрх сэтгэл чинь бас тэнд байх 

болно” (Матай 6:21) гэж тодорхой бөгөөд оновчтой хэлжээ. Мөнгөө хаана зарцуулж 
байгаагаа надад харуул, тэгээд зүрх сэтгэл чинь хаана байгааг би хэлж өгье. Бидний 
мөнгөтэй харилцаж байгаа үйлдлүүд худал байдаггүй. Бид үнэн хэрэгтээ юуг үнэлж 
байгааг үйлдэл маань Бурханд чанга хашгирч байдаг. Өөрсдийнхөө эд хөрөнгийг 
яаж зарцуулж байгаа нь бидний зүрх сэтгэл хаана байгааг харуулаад зогсохгүй, 
мөн Есүсийн хэлсэнчлэн бидний зүрх хаашаа тэмүүлж байгааг хэлж өгдөг. Энэ бол 
сонирхолтой бөгөөд гайхалтай үнэн юм. Хэрэв та, миний зүрх сэтгэл тодорхой нэг 
л газар байгаасай гэж хүсч байвал та мөнгөө хаа хамаагүй биш зөвхөн тэр газраа 
оруулах хэрэгтэй. Зарим нэг хүмүүс: “Зүрх сэтгэл минь Цуглаан болон илгээлтийн 
үйлчлэлийг хайрлах хайраар дүүргэгдээсэй” гэж ярихыг би сонссон. Харин Христ 
та нарт: сүм чуулгандаа болон илгээлтийн үйл хэргийг дэмжихэд хөрөнгө оруул, 
тэгээд зүрх сэтгэл чинь тийшээ тэмүүлэх болно гэж хэлж байна.        

Хоёр төрлийн ирээдүй
Хоёр төрлийн эд баялгийн тухай ярихдаа Есүс мөн хоёр төрлийн ирээдүйн 

талаар ярьдаг: “Нүд бол биеийн дэнлүү мөн. Нүд чинь саруул аваас бүтэн бие 
чинь гэрэлтэй байна. Харин нүд ёрын муу аваас бүтэн бие чин харанхуй  болно. 
Хэрэв доторх гэрэл чинь харанхуй байх аваас тэрхүү харанхуй ямар их вэ?  (Матай 
6:22-23)! Энд махан биеийн харах чадварыг ирээдүйн амьдралаа харах чадвартай 
адилтган хэлжээ. Итгэгч биш хүмүүс амьдралыг төрөхөөр эхлээд үхлээр төгсдөг 
богинохон зурвас үе гэж хардаг. Тэд ирээдүйгээ зөвхөн энэ дэлхий дээр амьдарч 
байгаа амьдралаасаа давуулан харж чаддаггүй. Харамсалтай нь тэд маш харалган 

бөгөөд харах чадвар нь хязгаарлагдмал, тэнгэрийн хаяанаас цаадахыг үл харна. 
Нүдээ таглуулсан морь адил Христгүй хүн холыг ч ойрыг ч харж чаддаггүй. 
Мөнхийн ирээдүйг харж чаддаггүйгээсээ болж  итгэгч биш хүмүүс буруу зүг руу 
эргэн, буруу дүгнэлт хийдэг. Амьдрал бол зөвхөн энэ өгөгдсөн зүйлс юм байна 
гэж тэд боддог. Тэгвэл энэ бүх сэтгэлийн таашаал болон эд зүйлээс татгалзах 
хэрэг байна уу? Хүмүүс гагцхүү харж чадсаныхаа дараа илүү өндөр зорилго руу 
тэмүүлдэг.

Бид бол итгэгч хүмүүс. Энэ дэлхий дээрх амьдрал маань – зөвхөн оршил хэсэг нь 
болохоос ном нь өөрөө биш юм. Энэ нь урьдчилсан дохио болохоос гол үйл явдлын 
өрнөл биш гэсэн ирээдүйг итгэл маань харуулж өгдөг. Бидний амьдралыг “цэг” ба 
хоёр давтамжтай “гэрлийн нарийхан цацраг” гээд төсөөлөөд үздээ. Бидний одоо 
амьдарч байгаа амьдрал бол “цэг”. Тэр эхлээд, маш хурдан төгсдөг. Нүд ирмэхийн 
зуурх амьдрал. Харин энэ цэгээс нэгэн гэрэл цацарч хязгааргүй руу тэмүүлнэ. Энэ 
бол христитгэлт хүний тэнгэрт  орших мөнхийн амьдрал юм.  

. ______________>   мөнхийн амьдрал
Өргөл бол энэ гэрлийн цацрагийн төлөөх амьдрал. Бид бүгд хэзээ нэгэн цагт 

мөнгөнөөсөө хагацах цаг ирнэ. Харин хэзээ вэ? гэсэн ганцхан асуулт байна.  Дараа 
сонголт хийх цаг байхгүй: мөнгөтэйгээ хагацах цаг ирнэ. Харин бид түүнтэй 
хагацах шийдвэрээ одоо гаргаж болно. Түр зуур эзэмшигдэх энэ дэлхийн эд 
баялгаасаа бид түрхэн зуурын таашаал авдаг. Харин хэрэв түүнийг өгчихвөл, хэзээ 
ч биднээс салахгүй мөнхийн эд баялгаасаа таашаал авах болно. Бодлогогүй хүмүүс 
зөвхөн “цэгний” төлөө амьдардаг. Ухаантай хүмүүс нь “гэрлийн цацрагийн” төлөө 
амьдардаг. Үүнд ирээдүйн гол утга учир оршино. Итгэгч хүмүүсийн бодит байдал 
ба ертөнцийг үзэх үзэл нь итгэгч биш хүмүүсийнхээс үндсээрээ ялгарах ёстой. Бид 
өөрөөр бодож сэтгэдэг учраас өөрөөр амьдрах хэрэгтэй. Бид нар эргэн тойронд 
болж буй үйл явдлыг адилхан нүдээр харж байгаа боловч өөр өөрөөр тайлбарладаг. 
Бид яг адилхан хоол иддэг, адилхан мөнгө хэрэглэдэг боловч хоёр өөр үндсэн дээр 
суурилдаг учраас ирээдүйг ч ялгаатай өөрөөр хардаг. Нэг нь амьдралыг маш богино 
харж, нөгөө нь алсыг харсан ирээдүйгээр амьдарна. 

“Тиймээс хэрэв та нар Христтэй хамт амилуулагдсан л юм бол дээгүүрхийг 
хай. Тэнд Бурханы баруун талд Христ заларч байгаа. Газар дээрхийг бус дээгүүрх 
зүйлсийг эрмэлз” (Колоссай 3:1-2). 

Бидний хараа мөнхийн амьдрал руу чиглэсэн тохиолдолд цалин нэмэгдсэн 
тухай, эсвэл сүүлийн үеийн өндөр технологийн төхөөрөмж үйлдвэрлэсэн тухай 
мэдээнээс хэн нэг хүн Аврагч Эзэн рүү ирсэн тухай мэдээ нь хавьгүй чухал, ач 
холбогдолтой юм. Мэдээж хэрэг нэмэгдсэн цалинг эсвэл шинэ төхөөрөмжийг 
Бурханы хаанчлалын төлөө ашиглаж болно. Учир нь энэ хоёрын аль аль нь мөнхийн 
улсад нэг хүний үнэт амин сүнс аврагдаж, шинээр төрөхөд нөлөөлж чадахуйц үнэ 
цэнэтэй зүйлс биш гэсэн гол утга санаа билээ.

Түр зуурын өргөл, мөнхийн шагнал
           Бидний итгэлийн өвөг дээдэс “энэ дэлхийд гаднынхан ба түр суурьшигчид” 

шиг амьдралын хоног өдрүүдээ “үлэмж дээр, ө.х. тэнгэрлэг нутаг” хайж 
өнгөрүүлсэн юм (Еврей 11:13-16). Петр христэд итгэгчдийг “удаан үргэлжлэхгүй” 
зовлон гашуудалдаа төвлөрөх биш, харин мөхөшгүй, бузартаагүй, алга болчихгүй 
тэнгэрт хадгалагдсан өв байгаад баярлан талархахыг уриалсан (1 Петр 1:4-9 мөн 
5:10). Паул хэлэхдээ: “Энэ цагийн зовлонгууд бидэнд илчлэгдэх тэрхүү алдрын 
дэргэд юу ч биш гэж би боддог” (Ром 8:18), “Учир нь агшин төдий ялихгүй зовлон 
нь бидэнд алдрын мөнхийн жинг үлэмж арвижуулж байна (2 Коринт 4:17). Тэгэхээр 
“ялихгүй” ба “үлэмж”, “агшин” ба “мөнхийн”, мөн “зовлон” ба “алдар” гэсэн эсрэг 
утгын үгийг зэрэгцүүлэн тавьсныг анхаарна уу. Паул бидэнд ирээдүй рүү хэрхэн 
зөв хараагаа чиглүүлэхийг заасан байна. Өнөөдрийн өдрийг ирээдүйн тусгалд, цаг 
хугацааг мөнхийн гэрэл дотор, өргөлөөс дээгүүрх шагнал руу загалмайгаа үүрээд, 
алдрын титэм өөд тэмүүлэхийг чиглүүлжээ. Хожим хүртэх шагналын тухай энэхүү 
хувьсгалч үзэл бодол нь миний болон манай гэр бүлийн амьдралыг орвонгоор нь 
өөрчилсөн  юм. Хэрэв та үүнийг ухаарвал таны амьдралыг ч гэсэн өөрчлөх нь 
гарцаагүй. Та ч мөн миний адил өргөлөө өсгөх боломж бүрийг эрэн хайх болно. 

Хоёр эзэн
Хоёр төрлийн эд баялаг, хоёр төрлийн ирээдүйн тухай хэлснээрээ Есүс мөн хоёр 

эзэний тухай ярьж байна. Тэр хэлэхдээ хэдийгээр бидэнд эд баялаг ба Бурхан хоёр 
хоёулаа байх ч хоёуланд нь бид нар нэгэн зэрэг үйлчилж чадахгүй. Би хоёр ажилтай, 
гурван ахтай, таван найзтай байж болох ч нэг эхнэр (нөхөртэй) байна. Зарим нэгэн 
харилцаа байгалаасаа зөвхөн ганцхан байдаг. Хамгийн үндсэн харилцаануудын 
нэг бол – бидний Бурхантай харилцах харилцаа. Хүн бүрийн амьдралд зөвхөн нэг 
эзэн залрах ёстой сэнтий байдаг. Энэ сэнтийд нэг бол Христ, нэг бол мөнгө байна. 
Харин хоёулаа зэрэг хамтдаа байх боломжгүй.

Маммон бол хуурамч шүтээн. Энэ үгийн шууд утга нь антихрист (Христийн 
эсрэг, Христтэй тэрслүү гэсэн утга). Анти гэдэг грек үгний анхны утга нь “эсрэг”  
биш, харин “оронд нь” гэсэн үг байжээ. Тиймээс, антихрист гэдэг бол – “Христийн 
эсрэг хэн нэгэн” биш, харин “Христийг орлох нэгэн” гэсэн утга. Христ түүнийг 
маммон гэж нэрлэн, мөнгийг төлөөлүүлсэн нь түүний ямар аюултай болохыг 
харуулах зорилготой юм. Маммон бол хуурамч шүтээн, хуурамч мессия. Та нарт 
мөнгө байх нь муу зүйл биш. Бид мөнхийн гэрээсээ хол байгаа цагт энэ дэлхийд 
амьдрахад бид нарт мөнгө хэрэгтэй. Бурхан амьдралд маань хэрэгтэй бүгдийг 
өгөөмрөөр өгдөг. Харин бид мөнгийг эзэмших хил хязгаараа ухамсарлах хэрэгтэй. 
Эс тэгвээс бид маш амархан түүний эрхшээлд орчихдог. Хүн бүр “Би ямар эзэнд 
үйлчилж байна вэ? Өөрсдийнхөө эд баялгийг өөр газар шилжүүлэх цаг болоогүй 
юу?” гэсэн асуултанд хариулах шаардлагатай болжээ.  

ГУРАВДУГААР БҮЛЭГ: 
Эд баялаг (эрдэнэсийн) зарчим

Эрдэнэсийн зарчмын түлхүүр №1 – Бүх зүйл Бурханд 
хамааралтай. 

Би зөвхөн түүний мөнгийг зарцуулагч нярав.
Манай нэг хөрш маш амжиллтай бизнесмен байлаа. Түүнийг 59 нас хүрэхэд 

Бурхан түүнд амьдралыг нь өөрчилсөн нэг үнэнийг илчилжээ. Тэр хэлэхдээ: 
“Бурхан бидний мөнгө ба цагийг илгээлтийн үйлчлэлд ашиглахыг хүсч байгаагаа 
ойлгуулсан юм”. Түүний өргөх хандлага яаж өөрчлөгдөв? Тэр үүнийг ингэж 
тайлбарласан юм. “Бүх зүйл Бурханы эрх мэдэлд байдаг гэдгийг ойлголоо”. 
“Бурханы мөнгийг Түүний үйлсэд зориулахаар өгч байгаагаа ойлгонгуут бидний 
зүрхэнд урьд өмнө нь энэ мөнгө бол бидний мөнгө гэж боддог байснаас илүү амар 
тайван, баяр хөөрийг амсаж мэдэрлээ!” гэжээ.  

Нэг удаа Жон Уэсли руу байдгаараа сандарсан хүн давхиж ирээд: “Ноён Уэсли, 
аймшигтай зүйл тохиолдлоо! Таны байшин үнсэн товрого болтлоо шатчихлаа!” 
гэж хашгирчээ.

Уэсли хором хиртэй бодсоноо дараа нь тайвнаар: “Үгүй ээ, Бурханы байшин 
шатчихлаа. Тэгэхлээр надад санаа зовох зүйл арай цөөн боллоо” гэсэн байна.

Уэслигийн хариу урвал сөрөг биш харин ч бодит байдлын зоригтой нотолгоо 
болов: Бурхан бүх юмны Эзэн. Харин бид нар зүгээр л Түүний эд баялгийг хариуцагч 
нар. Харин бид өөрсдийгөө эзэмшигч гэж тооцож эхэлбэл энэ бол түгшүүрийн 
дохио. Бид нярав болон менежерийн хувьд Бурханы эд баялагт хөрөнгө оруулах 
хамгийн сайн боломжуудын тухай бодож, үргэлж эрэл хайгуул хийж байх ёстой. 
Үйлчлэлийн маань хугацаа дуусахад бид ажлаа дүгнүүлэх цаг ирнэ. “Бид бүгдээрээ 
Бурханы шүүх суудлын өмнө зогсох болно шүү дээ” (Ром 14:10). “Тийнхүү бидний 
хүн бүр өөрийнхөө тайланг Бурханд өгөх болно” (Ром 14:12).

Бурхан бидэнд амьдрахын тулд хир их мөнгө шаардагдахыг өөрсдөө тогтоохоор 
итгэмжилсэн. Бид нар бүгдээрээ Түүний эд хөрөнгөнөөс амьдралынхаа хэрэгцээнд 
шаардагдах мөнгийг авдаг. Бидний шийдвэрлэх гол сүнслэг шийдвэрүүдийн нэг 
бол амьдралын үндсэн хэрэгцээнд шаардагдах мөнгөний хэмжээгээ тодорхойлох 
явдал. Тэр нь хичнээн ч байлаа гэсэн (энэ нь хүн бүрд  янз бүр байх нь ойлгомжтой) 
бид хуримтлуулах юм уу, илүү мөнгөө “угаах” ёсгүй. Эцсийн эцэст мөнгө нь 
биднийх биш харин Бурханых. Тиймээс эд баялгаа хааш нь чиглүүлэхийг Тэр 
Өөрөө хэлж өгдөг.

Миний номнууд надад чамгүй орлого оруулдаг учраас, хавар бүр эхнэр бид хоёр 
санхүүгийн дэмжлэг хэрэгтэй байгаа илгээлтийн ажилчдын захидлыг уншдаг. Энэ 
үед надад Бурханы зүрх мэт том, дэлхий шиг агуу чихрийн тасагт байгаа хүүхэд 
шиг мэдрэмж төрдөг. Хаанаас ийм их догдлол төрнө вэ? Хэргийн учир нь бидэнд 
ярьсан эсвэл захидалдаа бичсэн түүхүүдэд байгаа юм. Бид тэдний санаачлага, 
тэмүүлэл ба итгэл нь яаж өсч байгааг, Хаанчлалын тухай бодож, амьдралын эрхэм 
зүйлс нь яаж эрэмбэ дарааллаа олж буйг хардаг. Дэлхийн өнцөг булан бүрээс 
Бурханы ажлын янз бүрийн төслөөс ашиг олж байгаатай адил.  Илгээлтэнд явж 
байгаа хүмүүс түүнчлэн тэдний очсон газарынх нь оршин суугчид ч гэсэн бүрмөсөн 
өөрчлөгдөөсэй гэж бид залбирдаг. Харин бид үүнд оролцож чадна!

Миний нэг найз олсон орлогынхоо 50 хувийг Бурханы үйл хэрэгт өргөх 
боломжтой гайхамшигтай ажил хийдэг. Тэрээр: “Бурхан намайг ямар үйлчлэл 
хийхээр дуудсан, түүний дагуу өргөлөө өгөхөд би баяр хөөрийг амсдаг. Тэгээд 
энэ мөнгө хүмүүст Христийг тунхаглахад зориулагдаж байгаа гэдгийг сайн мэднэ. 
Бид сайн мэдээ түгээх, дагалдуулах, бусдад туслах, хүмүүсийг хооллоход оролцож 
байгаагаа мэдрэхдээ сэтгэл хангалуун байж ба баяр хөөрөөр дүүрдэг” гэж ярилаа. 

Бид хэдий чинээ их өгнө, төдий чинээ илүү их баяр хөөрийг мэдэрдэг ба Бурхан 
бид нарт бүр ч илүү баярладаг. Өргөл өргөх нь биднийг сэтгэл хангалуун болгодог 
бөгөөд тэр нь Бурханд ч тааламжтай гэдэг нь илүү чухал. “...Учир нь уриалгахнаар 
өгөгчийг Бурхан хайрладаг” (2 Коринт 9:7). Энэ нь бид зөвхөн дуртай үедээ өгнө 
гэсэн хэрэг биш. Баяр хөөр хуулийг дуулгавартайгаар даган биелүүлсэний дараа 
ирдэг болохоос өмнө нь ирдэггүй. Хэрвээ та өргөх хүсэл төрөх сэтгэл хөдлөлөө 
хүлээх юм бол удаан хугацаанд хүлээх хэрэг гарна. Тиймээс зүгээр л өргө тэгээд 
дараа нь баяр хөөрийг амс.  

Биднийг баяр хөөртэйгээр өргөхөд Бурхан дуртай. Тэр бас биднийг баяр 
хөөрөөр дүүргэгдээсэй гэж хүсдэг. Тиймээс ч “Эзэний дотор үргэлж баярла. Би 
дахин хэлнэ. Баярлагтун!” (Филиппой 4:4) гэжээ. Биелүүлэхэд үүнээс илүү таатай 
ямар тушаал байх билээ? Хэрэв бид Бурханы дуудлагын дагуу өргөхгүй бол түүний 
баяр хөөрийн эх булгаас хагацна гэсэн үг!   

Хэрэв танд хэзээ нэгэн цагт шинэхэн итгэгч нарт (мөн өөрийнхөө хүүхдэд ч) 
өргөлийн тухай дурдахгүй өнгөрөөчихмөөр санагдвал үүнээс татгалзаарай. Ариун 
Сүнсийг бүү бөхөө. Хэн нэгэнийг өргөл өргөснөөр  амсах баяр хөөр, ирээдүйн 
шагналаас нь бүү орхигдуул. Үүний оронд хар бас суралц. Ариун Сүнс хүчтэйгээр 
ажиллаж, олон хүн Христ руу ирэхэд тэд баяр хөөртэй бас өгөөмрөөр өргөдөг. Энэ 
бол танд байгаагаа Бурханы өмнө авчирч түүнээс хэдийг нь өргөхийг асуух боломж 
гарч байгаа  хамгийн зөв цаг юм.

Македоны христчидийн үлгэр жишээ
Македоны христэд итгэгчид өргөл өргөхийн баяр хөөрийг маш сайн мэддэг 

байсан: “Зовлонгийн үлэмж хатуу сорилтод байхдаа тэдний баяр баясгалангийн 
бялхал, туйлын ядуу зүдүү байдал нь тэдний өглөгч зангийн баялагт бялхсан аж 
(2 Коринт 8:2). Яаж “хатуу сорилт”, “баяр баясгалангийн бялхал”, “өглөгч зангийн 
баялаг” зэрэг нь нэг эшлэлд багтаж байна вэ? Өргөл өргөнө гэдэг бол баячуудын 
зугаа бус харин ядуу хүмүүст давуу байдал болдог байна. Хөрөнгө мөнгөөр тачир 
христэд итгэгчид өргөл өргөснөөрөө илүү баяр хөөрийг хүлээн авдаг гэдгийг би 
олж мэдсэн.

Македоны итгэгчид хүнд нөхцөл байдалд ч баяр хөөрөө алдахыг хүсээгүй: 
“Ариун хүмүүсийн төлөөх үйлчлэлд оролцох ивээлийн талаар биднээс асар 
шаргуугаар гуйж...” (2 Коринт 8:4) гэжээ. Элч Паул болон түүний дагалдагчдын 
хэлсэнчлэн: “Македончуудын ядуу байдал нь өргөлийг нь хүлээн авахаас 
татгалзахаар хэмжээний байсан боловч тэд ариун хүмүүсийн төлөөх үйлчлэлд 
оролцох ивээлийн талаар элч нараас асар шаргуу гуйсан” гэжээ. Тоо томшгүй 
шалтаг тоочоод өргөлөө өргөдөггүй өнөөдрийн христэд итгэгчидтэй харьцуулахад 
ямар эрс тэс дүр зураг вэ! 

Миний найз Андрей надад: “Бид өргөлөө өгч байхдаа Бурхантай илүү их төстэй 

болдог” гэж хэлсэн юм. Христ руу хараагаа чиглүүлбэл бүр  илүү их өргөдөг болж, 
үүнийг удаан хугацаагаар давтан хийвэл – та нар Христтэй улам төстэй болно. 

Паул хэлэхдээ: “Ах дүү нараа, Македонийн чуулгануудад өгсөн Бурханы 
нигүүлслийн талаар та нарт мэдүүлэхийг бид хүсэж байна” (2 Коринт 8:1) гэсэн 
байна. Бурханы нигүүлсэл яаж илэрхийлэгдэв? Христэд итгэгчдийн хэрэгцээнд 
өргөсөн тэдний өргөлөөр. 2 Коринт 8:6 дээр Паул Македонийн итгэгчдийн өргөлийг 
“сайн үйл”, “нигүүлсэнгүй ажил” гэж нэрлэжээ.

Христийн нигүүлсэл бидний өргөлийг тодорхойлон сэдэлжүүлж, ирээдүйн суваг 
болгон дамжуулдаг. “Учир нь та нар бидний Эзэн Есүс Христийн нигүүлслийг  
мэднэ. Хэдийгээр Тэр баян байсан боловч өөрийнхөө ядуурлаар та нарыг баян 
болгохын тулд та нарын төлөө Тэр ядуу болжээ” (2 Коринт 8:9). Бидний өргөл 
бол амьдралд маань өгсөн Бурханы нигүүлсэлд үзүүлж санамсаргүй өгдөг шууд 
хариулт. Энэ нь бодь сэтгэл эсвэл энэрэн тэтгэх болзол бус харин Христийн 
нөлөөлөх нөлөөллөөр бид нарын дотроос хийгдэж байгаа өөрчлөлт юм. Бидний 
өргөл бол Түүний нигүүлсэлд үзүүлж буй хариу үйлдэл.  Тэр эхлээд бидэнд өгсөн 
тул бид бас Түүнд өгдөг. Библид бичигдсэн өргөлийн тухай хамгийн сайхан эшлэл 
нь: “Таны өгөөмөр байдалд чинь талархъя” гэж биш харин “Түүний Зүйрлэшгүй 
бэлгийн төлөө Бурханд талархал байх болтугай!” (2 Коринт 9:15) гэж төгсдөг. 
Бурханы нигүүлсэл танд хүрэхэд та өгөөмрөөр өргөхгүй байхын аргагүй. Учир нь 
Македончуудын хувьд өргөнө гэдэг нь баяр хөөрөөр бялхах явдал байлаа.

ДӨРӨВДҮГЭЭР БҮЛЭГ: 

Мөнх амь уруу чиглэсэн хараа
Египетийн Каирт илгээлтийн эзэн Уильям Борденыг оршуулсан нэгэн 

алслагдмал, харанхуй газар байдаг. Борден бол өндөр боловсролтой, маш их 
хөрөнгө өвлөн авсан нэгэн байв. Харин тэр лалын шашинтай хүмүүст Сайн мэдээг 
номлохын тулд өөрийн амар тайван, юу ч хийхгүй амьдралаасаа татгалзаж зуу зуун 
мянган долларыг илгээлтийн ажилд хандивлан өөрөө мөнгөө хэмнэн энгийнээр  
амьдарч байжээ. Түүнчлэн Каирт фараон Тутанхомонд зориулсан ухаанд ормооргүй 
үзмэртэй Египетийн үндэсний музей байдаг. Хаан хүү нас барахдаа дөнгөж 17 
настай байжээ. Түүнийг цэвэр алтаар хийсэн мянган эдлэл бүхий сүйх тэрэгтэй нь 
хамт оршуулсан байна. Түүний шарилыг бие биен дотороо байрлах алтаар бүрсэн 
3 давхар хайрцагнаас олжээ. Оршуулсан газар нь тонн, тонн алт байв.     

Египетчүүд нас барсныхаа дараа энэ дэлхий дээрх бүх эд баялагтайгаа хамт 
очих амьдрал хүлээж байдаг гэж итгэдэг. Харин фараоны шарил дахь хангалуун 
амьдралд зориулагдсан эд баялаг нь үлдсэн байсныг Говард Картер 1922 онд олж 
илрүүлсэн ба гурван мянга гаран жил хөндөгдөөгүй байсан байна.

Эрс тэс энэ хоёр булшны харьцуулалт намайг ихэд гайхашруулсан юм. Борденыг 
хүний нүднээс нуугдмал гудамны төгсгөлд хог овоолчихсон газар оршуулсан 
байхад Тутанхомын булш нь ухаан санаанд  багтмааргүй эрдэнэсээр гялалзана. 
Гэхдээ энэ хоёр хүн одоо хаана байгаа бол? Тансаг баялаг дотор умбан өөрийгөө 
хаан гэж өргөмжлөн  явсан нэгэн нь Христгүй мөнхийн аймшиг дотор тарчилж 
байхад энэ дэлхий дээр даруухнаар амьдарч цорын ганц амьд Хаанд үйлчилж 
байсан нөгөө нэг нь өөрийн Эзэнтэйгээ хамт мөнхийн шагналдаа сэтгэл хангалуун 

оршин байгаа.
Тутанхамоны амьдрал бол эмгэнэлтэй юм. Учир нь өөрийнхөө эд хөрөнгийг 

аваад явж чадаагүй гэдэг нь дэндүү хожим мэдэгдсэн. Харин Уильям Бордены 
амьдрал бол ялгуусан амьдрал. Яагаад? Өөрийнхөө эд баялгийг энэ дэлхий дээр 
үлдээхийн оронд тэр түрүүлээд тэнгэр рүү илгээчихсэн байна. 

Мөнхийн шагнал
Хэрэв та Мөнхийн улсыг босоо ятга хөгжмийн утсыг нэг хэмнэлээр мөнхөд 

дуугарган суух газар гэж төсөөлж байгаа бол тийшээ очихоос ч айх байх. Харин 
та Бичээст итгэдэг бол мөнхийн гэрийнхээ босгыг алхах тэр өдөр ойртоход 
баяр хөөрөөр бялхах болно.  Библийг судалснаараа Мөнхийн улс нь гэм нүгэл, 
зовлонгоос ангижирсан амралтын газар төдийгүй идэвхтэй үйл ажиллагаа явуулж, 
сурч боловсрон, судалгаа, нээлт дүүрэн үйлчлэл болон нөхөрлөл дотор байх юм.    

Бидний зарим нь Христтэй хамт хаанчилна. Итгэмжит боолууддаа Тэр “ихийг 
хариуцуулах” болно (Илчлэлт 20:6; Матай 25:21,23). Христ зарим дагалдагч нартаа 
энэ дэлхий дээр яаж үйлчилсэнээс нь шууд хамааралтайгаар хотыг ч захирахаар 
хариуцуулан өгнө (Лук 19:12-19). Бичээст таван янзын титмийн тухай сануулсан 
нь таван өөр удирдах үүрэг байх магадлалтай. Бид мөн тэнгэр элч нарт ч тушаал 
өгнө (1 Коринт 6:3).

Энэ мөнхийн шагнал нь сайн үйлс хийж (Ефес 6:8, Ром 2:6,10), хавчлага ирэхэд 
тууштай зогссон (Лук 6:22-23), дайснаа хайрласны (Лук 6:35) төлөө өгөгдөж байгаа 
юм. Бурхан бидэнд зөвхөн өгөөмрөөр өргөсний төлөө нэгээс ч илүү удаа шагнал 
амласан. “Есүс: хэрэв чи төгс байхыг хүсэж байвал явж эд хөрөнгөө зарж ядууст өг. 
Тэгвэл чи тэнгэрт эрдэнэстэй болно. Тэгээд ирж намайг дага гэлээ” (Матай 19:21). 
Есүс сайн үйлсийн  өчүүхэн илрэлийг ч анзаарна. ”Үнэнээр би та нарт  хэлье. Эдгээр 
өчүүхэн хүмүүсийн нэгэнд шавийн нэрээр уух аяга хүйтэн ус өгсөн хэн боловч 
шагналаа үл алдана” (Матай 10:42) гэв. Христ мөн шагнал хүлээн авах нөхцөлийг 
хэлж өгчээ: “Иймээс, хэрэв та нар зөвт бус баялагт итгэмжтэй бус хандсан бол, 
хэн та нарт үнэнээр итгэх юм бэ? Мөн бусдын зүйлд итгэмжтэй байгаагүй бол, хэн 
та нарынхыг даалгаж өгөх вэ?”. Хэрэв та нар Түүний хөрөнгийг зөв зарцуулбал, 
Христ та нарт жинхэнэ эд баялаг – мөнхийн шагналыг өгнө.   

Бидэнд харьяалагдахгүй зүйлсийг хадгалж үлдэхийг хичээснээрээ бид нар 
тэнгэр дэхь эд баялаг эзэмших боломжоосоо татгалзаж буй хэрэг юм. Харин 
Бурханы эд хөрөнгийг газар дээр өгөөмрөөр хуваарилснаараа бид Тэнгэр дэх эд 
баялгийн эзэмшигч болно!

“Пилигримын аялал” номын зохиогч Жон Буньян Английн шоронд байхдаа: 
“Түүний төлөө хийж байгаа сайн бүхэн чинь, хэрэв Үгийн дагуу хийгдвэл, та нарын 
төлөө тэд хайрцаг савнуудад хадгалагдан хүмүүсийн болон тэнгэр элч нарын өмнө 
мөнхийн тайтгарал болон танд олгогдоно” гэж хэлжээ.

Библи энэ санааг нотолдог уу? Үг бүрээрээ нотлогдоно. Элч Паул Филиппой 
хотын христэд итгэгчдийн өргөлийн талаар хэлэхдээ: “Би бэлгийг нь эрж байгаа 
юм биш, харин та нарын үнэлгээнд үлэмж нэмэгдэх үр ашгийг тань эрж байна” 
(Филиппой 4:17). Бурхан бидэнд тэнгэрт данс нээсэн бөгөөд Түүний алдрын 
төлөөх өргөл бүр – дансан дээр чинь орлого болж хадгалагдана. Зөвхөн Бурхан ч 
биш бас бусад нь ч биш харин бид өөрсдийнхөө өргөлийн  мөнхийн хүлээн авагчид 

нь болох юм. Та өөрийнхөө дансанд тогтмол мөнгө хийдэг үү?
Зөвхөн шагналын төлөө өргөнө гэдэг нь зөв үү? Тийм ч байж болно. Хэрвээ энэ 

нь буруу байсан бол Христ биднийг сэдэлжүүлэхийн тулд үүнийг санал болгохгүй 
л байсан. Шагнал – бол бидний биш харин Түүний санаа.

Бидэн дотор эргүүлэн өгөх чадвартай нэгэнд өгөх төрөлхийн зөн совин байдаг. 
Харин Есүс бид нарыг “ ... ядуу, эсвэл тахир дутуу, хазгар доголон сохор хүмүүст 
... Тэд танд хариу барьж чадахгүй тул та ерөөгдөх болно. Учир нь зөвт хүмүүсийн 
амилалт дээр хариуг тань төлөх болно” (Лук 14:13-14) гэж уриалжээ. Хэрэв бид 
хариу барьж чадахгүй хүмүүст өгвөл Христ өөрөө Тэнгэрээс хариуг нь төлнө гэж 
амлаж байна.

Өргөл – гэдэг бол энэ дэлхийн тулах цэг дээр бэхлэгдсэн, ирээдүйн ертөнцөд 
уулыг ч хөмрөх чадалтай агуу том хөшүүрэг билээ. Бид яаж өргөснөөс, Тэнгэрт 
бидний ч төлөө, бусдын ч төлөө өөрчлөлт болох юм. 

Эд баялгийн зарчмын түлхүүр №2 – Би хаана Бурханы 
мөнгийг хандивлана, миний зүрх сэтгэл үргэлж тийшээ 

тэмүүлдэг
Бурхан биднийг хэзээ ч хараал, өвчин зовлон байхгүй гайхамшигтай шинэ Газар, 

шинэ Тэнгэрт өгөөмрөөр шагнах тухай амлалт өгсөн (Илчлэлт 21:6). Бид Хэний 
төлөө бүтээгдсэн Түүнтэйгээ хамт мөн бидний төлөө Түүний бүтээсэн бүхэнтэй нь 
мөнхөд орших болно. 

Түүнчлэн олон христэд итгэгчид хэзээ нэгэн цагт бид энэ дэлхийг орхих болно 
гэдэг бодлоосоо айдаг. Яагаад? Учир нь дийлэнх нь Тэнгэрт биш энэ газар дээр эд 
баялаг цуглуулдаг. Өдөр ирэх тусам бид үхэл руу ойртож яваа. Хэрэв бид нар эд 
баялаг энэ дэлхий дээр хуримтлуулж байгаа бол өдөр өдрөөр эд баялгаа алдах цаг 
ойртож буй гэсэн үг.

Жон Уэсли нэг удаа маш том эзэмшил газар дээр чинээлэг бардам эзэнтэй нь 
хамт явж байж. Өдөр дуусахад тэр хоёр оройн хоолны ширээнд сууцгаав. Газрын 
эзэн: “За ноён Уэсли та юу бодож байна?” гэж асуув. Уэсли: “Танд энэ бүгдийг 
орхиход маш хэцүү байх болов уу гэж бодож сууна” хэмээн хариулжээ.

Христ: “эд баялаг чинь хаана байна, тэнд зүрх сэтгэл байх болно” (Матай 6:21) 
гэж хэлсэн. Бидний зүрх сэтгэл эд баялгаа даган  хөдөлдөгийг Есүс нотлон: ”Чи 
мөнгөө юунд зарцуулж байна түүгээрээ зүрх сэтгэл чинь хаана байгааг харуулна” 
гэж хэлсэнтэй адил юм.

Та ямар нэгэн бизнес эхлэхээр зээл авлаа гэж бодъё. Тэгвэл та бизнесийн үйл 
явц хэрхэн явагдаж байгааг үргэлж хянах болно. Хэрэв та өөрийнхөө мөнгийг 
оруулсан бол зүрх сэтгэл чинь тийшээ л тэмүүлэх болно. Үүнтэй яг адилхан: та 
шинэ сүм байгуулахаар мөнгөө хандивласан бол, энэ сүмийн үйл ажиллагаа хир 
явагдаж байгаа тухай мэдээллийг сонирхох болно, яагаад гэвэл тэнд таны зүрх 
сэтгэл байгаа учраас.    

Бурхан таны зүрх сэтгэлийг сонирхдог. Тэр өөрийнхөө Хаанчлалын төлөө 
зөвхөн хөрөнгө оруулагчдыг бус – мөн хажуунаас харчихаад энэхүү ажилд энэрэн 
тэтгэх боломжийг ч хайхрахгүй өнгөрөөдөг хүмүүсийг хамран оруулахаар хайж 
явдаг. Хөрөнгө мөнгөө золиослон үйлс хийхээр шатаж буй дагалдагчдыг эрж 
хайдаг. Хүмүүс өөр бусад зүйлсэд анхаарлаа хандуулалгүйгээр Мөнхийн зүйл 

руу илүү их тэмүүлэлтэй байж, мөнгөө хандивлаж, цаг, залбирлаа илүү чухал ач 
холбогдолтой байр зүйл руу хандуулаасай гэж хүсдэг. Зарим нь гэр бүл ба өөрсдийн 
хэрэгцээнээсээ илүү  их мөнгө олох авьяас чадвартай байж болно. Бурхан та нарыг 
энэ боломжоо ашиглан өргөлийнхөө хэмжээг нэмэгдүүлээсэй гэж хүсдэг. Мэдээж 
хэрэг бид гэр бүлээ тэжээж, хувцаслан орон сууцныхаа төлбөрийг төлөх хэрэгтэй. 
Гэхдээ бидний үндсэн хэрэгцээ хангагдсан тохиолдолд яагаад үлдсэн мөнгөө 
тэнгэр дэхь банк руугаа явуулж болохгүй гэж.

Мосе бидэнд мөнхийн ирээдүй, үнэ цэнэтэй зүйлсийн тогтолцоог тодорхой 
харуулсан. “Нүглийн цаг зуурын зугаанаас Бурханы хүмүүсийн хамт ад үзэгдсэн нь 
дээр гэдгийг сонгосон юм. Христийн төлөө буруутгагдах нь Египетийн эрдэнэсээс 
агуу их баялаг мөн гэж  тэр үзжээ” (Еврей 11:25-26).  Газар дээр эд баялаг хураадаг 
хүн хожим татгалзахаас аргагүй болдог энэ зүйлд өөрийгөө зориулж бүх амьдралаа 
үрэн таран хийдэг. Түүний хувьд үхэл бол алдагдал. Харин тэнгэрт эд баялаг 
хурааж, хараагаа мөнхийн ирээдүй руу чиглүүлсэн хүн өдрөөс өдөрт эд баялаг 
руугаа ойртоно. Түүний хувьд үхэл бол ололт. Мөнхийн эд баялгаас холдуулах 
зүйлд амьдралаа үрж яваа хүнд гуниглах бүх шалтгаан бий. Харин хэний амьдрал 
мөнхийн ирээдүй руу ойртож байна түүнд баярлан хашгирах бүх шалтгаан байгаа 
юм.

Харин та гуниглах уу эсвэл баярлах уу? 

ТАВДУГААР БҮЛЭГ
Өргөл өргөхөд юу саад болдог вэ?

“Би та нарт хэлье. 
Андууд минь, биеийг хөнөөгчдөөс бүү ай. 

Хөнөөсний дараа тэд яаж ч чадахгүй” 
(Лук 12:5).  

Христ бидэнд өгөх хэрэгтэй гэж тушаасныг бид мэднэ. Золиостой өргөлийн 
минь төлөө Тэр агуу шагнал бидэнд санал болгодог гэдгийг мэднэ. Тэгвэл яагаад, 
өгөх нь тийм хэцүү байдаг юм бол?

Өргөлөө өгөхөд олон зүйл саад болдог: үл итгэл, ирээдүйдээ итгэлгүй байх, 
бардам зан, хуурамч шүтээн шүтэх, эрх мэдэлд санаархах, бусдыг хянах гэх мэт. 
Хүчтэй урсан  ирж байгаа орчин үеийн соёл нь (сүм чуулган руу ч шургалан ордог)  
урсгал сөрөн сэлэхэд саад болдог. Өгөхөөсөө өөртөө хавьгүй илүүг үлдээнэ гэдэг 
ойлголт “жирийн үзэгдэл” болж.     

Харин би, өргөл өргөхөд саад болж байгаа том шалтгаан нь энэ Дэлхий бол 
бидний гэр орон гэсэн хуурмаг үзэгдэлтэй холбоотой гэдэгт итгэлтэй байна. Энэ нь 
биднийг эд баялгийн Зарчмын дараагийн түлхүүрт хүргэж байна. 

Эд баялгийн зарчмын түлхүүр №3  
Миний гэр орон – энэ Дэлхий биш, Тэнгэр

Библи хэлэхдээ: “... бид энэ дэлхийд харь хүмүүс хийгээд цөлөгдөгсөд” (Еврей 
11:13) гэжээ. “Иймээс бид Христийн төлөөх элчин сайд нар юм” (2 Коринт 5:20). 
“Харин бидний иргэний харьяалал нь тэнгэрт байгаа” (Филиппой 3:20). Бид бол 
“үлэмж дээр нутаг – Тэнгэрлэг орны иргэд” (Еврей 11:16).

Эд баялгаа хаанаа хадгалах шийдвэр нь ихэнх тохиолдолд бид өөрийнхөө гэр 
орныг хаана байна гэж үзэхээс шалтгаалдаг. Та Улаанбаатарт амьдардаг боловч 
Дархан хот руу 3 сарын хугацаатай ирлээ гэж бодъё. Тэгээд зочид буудалд байрлалаа. 
Буцаж гэр рүүгээ нисэхдээ эндээс юу ч авч явж болохгүй харин ажил хийж мөнгө 
олоод түүнийгээ Улаанбаатар руу зөвхөн банкаар гуйвуулах боломжтой. Та ийм 
тохиолдолд Дархан хотын зочид буудлын өрөөг үнэтэй тавилга, уран зургаар гоёж 
дүүргэхгүй биз дээ. Мэдээж үгүй. Та мөнгөө гэр рүүгээ явуулна. Зөвхөн өөртөө 
шаардлагатай мөнгөө авч үлдээд ихэнх хэсгийг нь  гэртээ хожим хэрэглэхээр 
хуримтлуулан явуулна.  

Есүс  бидний оршин байх газрын тухай ингэж хэлсэн: “Та нар зүрхээ бүү зовоо. 
Бурханд итгэ, мөн Надад итгэ. Миний эцгийн гэрт орон байр олон бий. Хэрэв тийм 
биш байсан бол Би та нарт хэлэх байсан. Би та нарт орон байр бэлдэхээр явна” 
(Иохан 14:1-2). Илчлэл номонд илүү тодорхой төсөөлөл өгчээ (Илчлэлт номын 21, 
22-р бүлгүүд). Элч Паул: “Нүдэнд үзэгдээгүй, чихэнд сонсогдоогүй, хүний санаанд 
ороогүй юмсыг Бурхан Өөрийг нь хайрладаг хүмүүст бэлджээ” (1 Коринт 2:9) гэж 
хэлсэн. 

Тэнд үгээр илэрхийлшгүй тийм гайхамшигтай байх болно!
Бидний орон гэр  – бид хэзээ ч байж үзээгүй газар байгаа гэж бодохоор 

хачирхалтай. Бид тэр орон байрны төлөө бүтээгдэж, тэр орон байр бидний төлөө 
бэлтгэгдсэн.  Хэрэв бид энэ бодит үнэнийг ухамсартаа хүлээн авч оруулвал, тэр 
нь бидний оюун бодол, сэтгэлгээ, амьдралын хэв маягийг тэр чигээр нь, мөнхөд 
өөрчилнө. Бид энэ дэлхий дээрх зочид буудлын төлөө хуримтлуулах биш, харин 
гэр орон руугаа илүү их мөнгө илгээх болно.      

Цэг, түүнээс гарсан шулуун шугамны (цацраг) тухай жишээг санаж байна уу? 
Өнөөдөр бид энэ цэг дээр амьдарч байгаа. Харин юуны төлөө амьдарч байгаа 
вэ?  Сүнсний нүд нь хараа орсон хүмүүс шулуун шугам буюу цацрагийн төлөө 
амьдардаг. Харин сүнсний нүд нь нээгдсэн хүмүүс тэр цацрагийн төлөө амьдардаг. 
Дэлхий хийгээд миний түүн дээр байх цаг хугацаа бол – энэ цэг. Миний хайрласан 
Сүйт залуу, хожим ирэх хуримын найр, шинэ Тэнгэр, шинэ Газар дахь миний 
мөнхийн гэр – энэ бүхэн тэр шулуун шугам дээр байгаа  юм.   

 Эд баялгийн зарчмын түлхүүр №4 
Би цэгийн төлөө биш тэр цацраг шугамны төлөө амьдрах 

ёстой.
Эд зүйлсийн дарангуйлал

Манай гэрт нэг хуучирч өнгө зүсээ алдсан дэвсгэр байлаа. Харин яг шинэ 
дэвсгэр  сольж тавьсан тэр өдөр хэн нэг нь лаа асааж, чүдэнзнээс оч үсрэн шинэ 
дэвсгэрийг цоолчихов. Үүнээс нэг өдрийн өмнө бид нар ерөөсөө харамсахгүй байх 
байсан. Харин энэ удаа сэтгэл дундуур байлаа. Энэ худалдан авалтыг хийснээр 
чиний амьдрал сайжирсан уу? Шинэ зүйл худалдан авах болгонд: түүний тухай 
бодох, ярих, арчилж, засаж залруулах, байрлалыг нь өөрчилж тавих, хэрэгцээнээс 
гарвал солих шаардлагатай болдог.

Надад нэг зурагт бэлэглэлээ гэж бодъё. Тэгээд одоо яах вэ? Би түүнд антенн эсвэл 
кабелийн суваг залгана. Шинэ DVD худалдаж авна. Прокатнаас кино түрээсэлж  
“гэрийн кинотеатр” системийг дагалдуулан авах болно. Ингэсэн хойно сая нэг 
зурагтаа үзэхээр  налуу түшлэгтэй шинэхэн буйдан дээрээ тухлан сууж чадна. Энэ 
бүхэнд маш их мөнгө, цаг зав, эрч хүч анхаарал шаардагдана. Миний зурагттай 
өнгөрөөх цаг, гэр бүлтэйгээ өнгөрөөх, Библи үнших, залбирах, үйлчлэлийн төлөө 
бусдыг дайлах цагаас минь хорооно. Тэгвэл “үнэгүй” зурагтын жинхэнэ үнэ цэнэ 
нь юунд орших вэ?

Ямар нэгэн шинэ зүйл амьдралд орж ирэхэд, нэн тэргүүний зүйлсээ  шинээр 
зохион байгуулахад хүргэнэ. Моторт завь худалдаж авсныгаа би үүнийг хэрэглэх 
болно гэсэн шийдвэрээр өөрийгөө зөвтгөнө. Энэ нь юу гэсэн үг вэ гэхээр амралтын 
өдрүүдээр гэр бүл, сум чуулганаа орхин явж, Бурханы хий гэсэн дуудлагад үйлчилж 
чадахгүй болно (Ефес 2:10). Асуудал нь завь ч юмуу зурагтанд биш – харин надад 
байгаа юм. Энэ бол эд хөрөнгөний дарангуйлал - амьдралын хууль. Мэдээж хэрэг 
онцгой тохиолдлууд байдаг ч гэсэн энэ дарангуйллын тухай бүү мартаарай. 

Номлогчийн үгс 5:10-15 эшлэлүүдэд Соломон хааны хэлсэн гүнзгий утга бүхий 
эшлэлүүдийг дараалуулжээ. Эшлэл болгоны ард би өөрийн хувилбараа илэрхийлэн 
бичсэн байгаа: 

10 “Мөнгийг хайрлагч нь мөнгөнд үл  ханах ба элбэг дэлбэгийг эрхэмлэгч нь     
орлогодоо цаддаггүй”: Баян байх тусам улам ихийг хүсэмжилнэ. 

10 “Хэн эд баялгийг хайрлана, түүнд ямар ч ашиг үүнээс байхгүй”:  Баян байх 
тусам сэтгэл үл ханана.

11 “Баялаг өсөхийн хирээр шатаагчид олширно”: Хэдий чинээ хөрөнгөтэй 
болно, төдий чинээ олон хүн (улс орныг оруулаад) хөрөнгийг чинь ашиглахыг 
санаархана.    

11 “Тэдгээрийг хараад суух нь өмчлөгчийн ашиг нь юм гэж үү?”: Хэдий чинээ их 
хөрөнгөтэй болно, тэр хэмжээгээр, чамд сайн зүйл авчрахгүйг ойлгоно.

12 “Их ч, бага ч идсэн ажилчин хүний нойр таатай байдаг атал баян хүний 
цатгалан гэдэс өөрийг нь унтуулдаггүй аж”: Хэдий чинээ их хөрөнгөтэй байна 
төдий чинээ санаа зовно. 

13 “Наран доор би нэгэн гунигийг харлаа. Хураасан баялаг нь эзэндээ зовлон 
авчирдаг”:  Хэдий чинээ их хөрөнгөтэй болно, тэр хэмжээгээр эд баялгаасаа 
зуураад өөртөө зовлон дуудна. 

14 “Бүтэлгүй хөрөнгө оруулалтанд сүйрч, өөрийн хүүдээ өвлөх юмгүй үлдэх 

баячууд ч бас бий”: Хэдий чинээ хөрөнгөтэй байна тэр тусам түүнийгээ алдах 
болно.

15 “Хүн эхийн хэвлийгээс нүцгэн ирээд, ирсэн шигээ тийнхүү нүцгэн буцах 
ажгуу. Гартаа авч явж чадах хөдөлмөрийнхөө үр жимснээс хүн юу ч үгүй л одох 
аж: Хэдий чинээ их хөрөнгөтэй байна төдий чинээ эд хөрөнгө орхих болно. 

Энэ дэлхийн хамгийн баян хүмүүсийн нэг болох  Соломон хаан эд баялаг хүнд 
ямар ч сэтгэл хангалуун байдлыг авчирдаггүй гэдгийг ойлгожээ. Түүнд өгөгдсөн 
бүхэн нь байгаагаасаа сэтгэл татам зэрэглээтэй илүү хөөцөлдөх боломж мэт. 
Дараагийн хоосон мөрөөдөл нь яг бүтэхийн даваан дээр мөнгө нь дуусчихдаг, 
тиймээс тэр  хүсэл нь биелэгдчихвэл сэтгэл хангалуун болчихно гэсэн хоосон 
домгоосоо зуураад байдаг. Соломон хааны мөнгө хэзээ ч дуусч байгаагүй. Тэр бүх 
юмыг хийж үзээд: “Нүд минь хүсэмжилж буй бүгдээс би эс татгалзав. Ямарч 
баяр цэнгэлээс би зүрхээ татаж байсангүй. Учир нь зүрх минь миний бүх зүтгэлд 
баяссан юм. Энэ л миний бүх зүтгэлийн шан харамж ажээ” (Номлогчийн үгс 2:10) 
гэж хэлсэн. Тэр эцсийн эцэст ямар дүгнэлтэнд хүрэв? “Тэгээд би өөрийн гараар 
хийсэн бүх үйлсээ бас өөрийн зүтгэсэн зүтгэлээ эргэцүүлэн бодлоо. Гэтэл энэ бүхэн 
хоосон бөгөөд салхи хөөцөлдсөн хэрэг байв. Наран доор ашиг алга!” (Номлогчийн 
үгс 2:11). 

Бид яагаад үргэлж хууртагддаг юм бол? Яагаад гэвэл бидний зүрх яг одоо, энд 
эд баялагтай болно гэж яаран тэмүүлж байдаг. Эргэн тойрон харж байгаа дэлхийн 
эд баялгийг бид жинхэнэ бодитой гэж бодоод харин үнэ цэнэтэй зүйлсийн тусгал 
гэж мэддэггүй. Хүмүүс бол жинхэнэ мөн чанараараа материалист (ашиг , олз 
харагч). Хэрэв материализм хор юм бол, энэ хорны ерөндөг нь чухам юу байх 
вэ? Элч Паул энэ асуултанд ийм хариултыг санал болгож байна. “Чи энэ үеийн 
ертөнцийн баячуудад хандан: биеэ бүү тоо, эд хөрөнгөний тодорхойгүй байдалд 
найдвар бүү тавь, харин бидний баясаж цэнгэх бүх зүйлсээр элбэг хангадаг 
Бурханд найд хэмээн тушаа. Сайныг үйлдэж, сайн үйлсээрээ баян болж, өглөгч 
бөгөөд хуваалцахад бэлэн бай хэмээн тэдэнд тушаа. Ингэхдээ тэд ирээдүйн төлөө 
өөрсдөдөө сайн үндэс суурийг тавин эрдэнэсийг хурааснаараа жинхэнэ аминд 
хүрэх юм” (1 Тимот 6:17-19).  

Тэгэхээр элч Паул биднийг эд баялгийн зарчим руу хэрхэн хөтлөж байгааг 
анзаараарай. Элч Паул “ирээдүйдээ сайн суурь тавьж өөртөө эд баялаг хураахын” 
тулд өргөх тухай сануулахдаа гарцаагүй Матай 6-р бүлэг дээр Христийн хэлсэн 
үгийг дурсдаг.

Би хэтэвчиндээ жижигхэн карт авч явдаг. Нэг талд нь: “Бүх баялаг Бурханых. 
Би - түүний хөрөнгө оруулалтын менежер” гэж бичсэн. Доор нь Бичээсээс 3 эшлэл 
эш татсан. Нөгөө талд нь “Бурхан энэ дэлхийн эд баялгийн тусламжтайгаар намайг 
тэнгэрт эд баялаг хураагаасай гэж хүсдэг” гэсэн байгаа. Энэ өгүүлбэрийнхээ доор 
Матай 6-р бүлэгт Есүсийн хэлсэн үг мөн элч Паулын 1 Тимот 6-р бүлэгт хэлсэн 
үгнээс бичсэн. Энэ картыг мөнгөний хамт хэтэвчиндээ хадгалж явдгаараа би 
үнэнийг өөрөө өөртөө байнга сануулдаг. 

Паул хэлэхдээ: хэрэв “өгөөмөр” бөгөөд “”сайн үйлсээр баян” байвал, үүгээрээ 
“мөнх аминд хүрч болно” гэсэн. Юунаас ялгаатайгаар? Хоёрдугаар зэргийн буюу 
материаллаг “амьдрал” гэж нэрлэгддэг амьдралаас. Энэ биднийг эд баялгийн 
Зарчмын 5 дахь түлхүүрт хүргэнэ. 

Эд баялгийн зарчмын түлхүүр №5 
Өргөл бол материализмын эсрэг цорын ганц ерөндөг

Өргөл бол – бүхний төвд бид биш харин Бурхан байдаг гэдгийг мэдүүлсэн 
хамгийн тод сануулга юм. Хамаг хэрэг бид нарт биш зөвхөн Түүнд байгаа мэтээр 
ярьдаг. Тэр бидний төлөө оршин байгаа бус харин би Түүний төлөө амьдарч 
байгаа гэж. Бурханы мөнгө бид нарыг халаасыг дүүргэхээс хавьгүй өндөр зорилго 
ба зориулалттай. Өргөлөө өргөнө гэдэг бол – баяр хөөртэйгээр сайн дураар агуу 
Нэгэний ба Түүний зохистой зорилго төлөвлөгөөний өмнө бууж өгөх явдал юм. 
Өргөл өргөх нь Христийн хаанчлалыг батлан харуулдаг. Энэ нь намайг хаан 
ширээнээс унагаж, Түүнийг өндөрт өргөн, Христгүй байсан тохиолдолд намайг 
хүлээд боолчлох  байсан маммоны (эд баялагт шунахайрах сүнс) гинжийг таслан 
хаядаг.

 Өөрийнхөө  эзэмшилд  байлгаж чадаж байна гэж бодсон зүйл бидэнд байгаа 
тохиолдолд тэр нь харин ч намайг эрхшээлдээ байлгасаар байдаг. Харин энэ 
зүйлийг өргөснөөрөө би эрхшээл, хяналт, нөлөөллөөс нь салдаг. Үүнээс татгалзах 
яг тэр үед жинхэнэ гэрэл асч, ид шид сарнин алга болно. Миний ухаан санаа саруул 
болж би Бурханыг бүхний жинхэнэ эзэн гэж хүлээн зөвшөөрч, өөрийгөө үнэнч 
зарц, бусдыг – Бурхан надад итгэмжлэн даатгасан зүйлийг хүлээн авагч нар гэж 
харна. Өргөл өргөх нь намайг миний хувийн сонирхлоос салгах биш харин миний 
дэлхийлэг сонирхлыг тэнгэрлэг болгож өөрийгөө гэсэн аминчхан үзэлийг минь 
Бурхан руу хандуулдаг.         

Мэдээж хэрэг мөнгө бол миний өргөж чадах ганц зүйл биш. Цаг хугацаа, мэргэн 
ухаан, мэдлэг – энэ бүхэн сайхан бэлэг. Ямар ч төрлийн өргөл нь хэрэглэгч гэдэг 
өвчнөөс ангижруулна. Өргөл намайг мөнгө болон эд баялагт татагдах хүчнээс 
салган авна. Энэ нь намайг шинэ татах хүчний төв – Тэнгэр руу шилжүүлж өгдөг.  

Лаодикийн сүмийн материаллаг баялаг дор нуугдсан сүнсний ядуурлыг 
илчлэн Есүс тэдэнд жинхэнэ эд баялгийг санал болгож: “Баян болохын тулд галд 
цэвэршүүлсэн алт, хувцаслахын тулд болон нүцгэрлийн чинь ичгүүр ил болчихгүйн 
тулд цагаан хувцас, харахын тулд нүдээ тослох тосыг Надаас худалдан ав гэж Би 
чамд зөвлөе” (Илчлэл 3:18) гэжээ.

Христийг энэ дэлхий руу эргэн ирэхэд “... язгуур юмс галд хайлах бөгөөд 
газар ба түүн дээрх бүх үйл шатна” (2 Петр 3:10).  Дарамттай сонсогдож байна 
уу? Хэрвээ энэ дэлхий бидний гэр орон байсан бол харамсах зүйл байх байлаа. 
Харин тийм биш юм! Хэрэв бид тэнгэрт нөлөөлөх амьдрал, эд баялгаа зохицуулж 
чадахгүй байвал гашуудахсан. Харин бид нар зохицуулж чадна!

К. С. Льюис ингэж илэрхийлжээ:
“Бидэнд агуу их баяр хөөрийг бэлдсэн байхад бид – хомс ухаантай, архидалт, 

доройтол ба амжилтаар зугаагаа гарган аргацаадаг. Энэ нь эцэг эх нь түүнийг 
далай руу авч явахаар төлөвлөж байгааг төсөөлөө ч үгүй намаг дотроо хутгалдаж 
байгаа хүүхэдтэй адил юм. Бидний таалалд нийцүүлэх маш амархан, бидэнд хэцүү 
биш” (Клайв Льюс. Алдрын ачаа дарамт, 1941. Н.Трауберг). Тэр ч байтугай олон 
христэд итгэгчид хязгааргүй хоосон хэрэглээний амьдралаар сэтгэл нь ханасаар 
байдаг нь шавар шалбаагтайгаа хутгалдсаар байна гэсэн үг. Гэвч энэ ертөнц танд 
санал болгож байгаагаас хавьгүй илүү зүйл бий – мөнхийн эд баялаг ба амьд баяр 
хөөр. Та энэ эд баялаг болон баяр хөөрийг олж авахыг хүсч байна уу? Магадгүй 

танд өргөлийн талаар тодорхой асуултууд байна уу? Эсвэл та юунаас яаж эхлэхээ 
мэдэхгүй байна уу?

Үргэлжлүүлэн уншаарай. 

ЗУРГАДУГААР БҮЛЭГ:
Юунаас эхлэх вэ?

Логик дарааллын хувьд Бурхан Өөрийн сонгосон ард түмэн Хуучин гэрээний 
үеийн израилчуудад “Газар, газрын үр, модны үр жимсний бүх арван хувь Эзэнийх 
бөгөөд Эзэнд ариун болой” (Леви 27:30) гэж тодорхойлон хэлсэнээс эхлэх нь 
зөв гэж бодож байна. Сайн дурын өөр өргөлүүд байсан ч аравны нэг бол заавал 
биелүүлэх нөхцөл юм.

Сургаалт үгс 3:9 дээр “Эзэнээ эдээрээ болон бүтээгдэхүүнийхээ дээжээр 
алдаршуул” гэсэн нь Бурханы хүүхдүүд Эцэгтээ юуны түрүүн дээжээ өргөх ёстой 
болохоос үлдэгдлээ бус. 

Хүүхдүүд нь Түүнд өгөх ёстой журмаараа өгөөгүй тохиолдолд Тэр: “Бурханыг 
хүн луйвардах уу? Гэсэн ч та нар намайг луйвардаж байна! Гэвч та нар ”Бид Таныг 
яаж луйвардсан юм бэ?” гэдэг. Аравны нэгээр ба өргөлөөр.Танай үндэстэн бүхэлдээ 
намайг луйвардаж байгаа тул та нар хараалаар хараагдсан! Миний өргөөнд хоол 
хүнс байхын тулд бүхий л аравны нэгээ агуулахад авчир. Би та нарын төлөө 
тэнгэрийн цонхыг нээж, та нарын төлөө ивээлийг хальтал асгах эсэхийн талаар 
Намайг одоо үүгээр шалга гэж түг түмдийн Эзэн айлдаж байна”  (Малахи 3:8-
10). Энэ бол хангалттай хүчтэй үг.  Есүс, жижиг зүйлс дээр ч гэсэн  заавал өргөх 
ёстой аравны нэгийг тодотгож өгсөн. “Хоёр нүүрт фарисайчууд, хуулийн багш нар 
та нар золгүй еэ!Та нар гаа, гоньд, зирааны аравны нэгийг өгдөг атлаа хуулийн 
чухал нөхцөлүүд болох шударга ёс, өршөөл, итгэлийг орхигдуулдаг. Чухамдаа 
бусдыг нь ч орхилгүй эдгээрийг үйлдэх ёстой байсан юм” (Матай 23:23). Гэвч 
Сайн мэдээний номонд дурдсанаас, тодорхой үе өнгөрсөний дараа аравны нэгийн 
талаар дахин сануулаагүй. Элч нар энэ тухай баталж хэлээгүй ч бас өөрчлөөгүй. 
Тиймээс христчид хамгийн бага нэгж болох аравны нэгийг заавал өгөх ёстой юу 
гэдэг талаар ширүүн маргалддаг.

Миний хувьд энэ талаар холимог мэдрэмжтэй. Хуульчлал бол нэг талаас 
жигшмээр зүйл. Би христэд итгэгчдийг хуучин гэрээгээр хязгаарлан шинэ дарсыг 
хуучин тулманд хийлгэх гээгүй. Шинэ гэрээний үеийн өргөлийн жишээг харвал 
аравны нэгээс хол давсан хэмжээтэй байдаг ба жижиг сажиг өргөлийн тухай 
сануулаагүй.   

Бурханы, “орлогынхоо дээжийг” өгөх тухай тушаал нь ямар ч цаг үед 
захирагдахгүй тэр чин үнэнийг агуулдаг. Өргөлийн хамгийн бага нэгж нь аравны 
нэг мөн үү үгүй юу гэдгээс үл шалтгаалан би өөрөөсөө: “Бурхан юу хүлээж байгаа 
бол: Шинэ гэрээний үед Түүний ард түмэн ихийг өгөх үү, багыг өгөх үү?” гэж 
асуудаг. Есүс сүнсний хэм хэмжээг өндөрт тавьсан болохоос хэзээ ч доош нь 
буулгаагүй (Матай 5:27-28).    

Аравны нэг бол биднийг өргөж сургах Бурханы түүхэн арга зам юм. Энэ 
утгаараа нигүүлслийн дагуу баяр хөөртэйгээр өргөх үүд хаалга нь болж өгдөг. 
Аравны нэгийг эцсийн зогсоол гэж хүлээн авбал буруу болох байх. Харин ч энэ 

сайн гараа болж өгч чадна. Хуучин Гэрээнд өргөл нь эцсийн зогсоол байгаагүй - 
сайн дурын өргөлүүдийн тухай битгий мартаарай. 

Аравны нэг бол – өргөлийн дээд хязгаар тааз нь биш, шал нь ч биш, барианы 
шугам ч биш харин гараа нь юм. Аравны нэг бол бидний сэтгэхүйн шинж төлөв, 
сэдэл, нигүүлслээр өргөх дадал зуршлыг бий болгоход дэмжлэг болж өгч чадна. 
Элч Паул: “Учир нь бид үзэгдэх зүйлсээр бус, итгэлээр алхдаг” (2 Коринт 5:7) 
гэж хэлсэн. Мөн Есүс Христ: “Өгөгтүн, тэгвэл та нарт өгөгдөх болно. Тэгэхдээ 
шахагдсан, чигжсэн мөн бялхсан сайн хэмжээгээр өвөр дээр чинь асгарах болно. 
Өөрсдийнхээ хэмжсэн хэмжээсээр та нар хариуд нь хэмжигдэх болно” гэжээ (Лук 
6:38).  Иаков: “Аливаа сайн соёрхол ба аливаа төгс бэлэг нь дээрээс, гэрлүүдийн 
Эцэгээс  бууж ирдэг. Түүнд өөрчлөлт ч, өөрчлөгдөх сүүдэр ч үгүй” гэж хэлжээ 
(Иаков 1:17). Магадгүй, бидний итгэлийн амьдрал Бурханы эдгээр амлалтанд 
итгэхээс эхэлдэг ч юм бил үү? Хэрэв та Түүнд 10% өгвөл Тэр танд 90% нь 
амжилттай амьдрахад тусална. 

Эш үзүүлэгч Малахи, израильчууд зөвхөн аравны нэг биш, мөн сайн дурын 
өргөлөө өргөхгүй байснаараа Бурханы луйвардсан гэж хэлж байна. Сайн дурын 
өргөлийг Түүний хүсэн хүлээснээс бага өргөснөөрөө тэд мөн адил Бурханыг 
луйвардсан. Тухайн үед тэд нарын үйлдэлийг ингэж хүлээж авч байсан бол бид 
нарын өнөөдрийн үйлдэл ч гэсэн тэд нарын үйлдэлтэй адилхан бус уу? Элч Паул 
сайн дурын өргөлийг дэмждэг байсан ба түүнийг “дуулгавартай байдал” гэж 
нэрлэсэн. “Энэхүү үйлчлэлийн нотолгоогоор тэд Христийн сайн мэдээг ярихад 
дуулгавартай байсны чинь  төлөө, тэдэнтэй болон бусдад өгөөмөр сэтгэлээр 
хуваалцсаны чинь төлөө Бурханыг алдаршуулсан” (2 Коринт 9:13) гэжээ. Бид 
сайн дураараа өргөл өргөхөд ч Бурханд тодорхой хүлээлт байдаг. Хүсэн хүлээж 
байгаагаас нь багыг өгөх нь – Түүнийг луйвардаж байгаа хэрэг. 

Мэдээж хэрэг Бурхан бид нарыг бүгд адилхан хэмжээгээр өгөөсэй гэж 
хүлээгээгүй. Бид Түүнээс хэр хэмжээгээр ивээгдсэн тэр хир тэнцүү хэмжээгээр 
өгөх нь зөв юм (Дэд хууль 16:10, 16-17). Үнэндээ зарим нь орлогынхоо аравны 
нэгийг өргөхөд бусад хүмүүсийн орлогын 50% дээш ч байж болно. Баячууд зөвхөн 
аравны нэгээ өгсөнөөрөө үүргээ хангалттай биелүүлчихсэн гэж үзэж “зөвтгөлийн 
тэмдэг” тавих ёсгүй. Бусад 90% ч гэсэн Бурханых. Тэр бид нарын өгч байгааг 
зөвхөн хараад зогсохгүй мөн өөртөө үлдээж байгааг минь ч харж байдаг.  

Гар хумхилгүй ажиллаж, орлогоныхоо дээжээс 10% өгснөөрөө итгэлийн том 
алхам хийдэг олон хүмүүсийг би мэднэ. Энэ нь тэдний хувьд амаргүй байсан хэдий 
ч Бурхан бүх хэрэгцээг нь хангадгийг тэд дараа нь харсан. Тэдний зүрх сэтгэл 
Түүний Хаанчлал руу тэмүүлж байгааг мэдрээд тэд одоо сайн дураараа, илүү их 
өгөхийг хичээдэг болжээ.

Бурханы ард түмэн аравны нэг ба өргөлөө өгөхгүйгээр Түүнийг луйвардахад 
Тэр: “... Би та нарын төлөө тэнгэрийн цонхыг нээж, та нарын төлөө ивээлийг 
хальтал асгах эсэхийн талаар Намайг одоо үүгээр шалга” (Малахи 3:10) гэж хэлсэн. 

Хачирхалтай нь олон хүмүүс өгдөггүй учраас өгөхийг зөвшөөрч чаддаггүй 
(Хаггаи 1:9:11). Эсвэл “Харамгүйгээр тараах хүн арвижих. Хэт гамнах хэрнээ ядуу 
тарчиг болох. Ерөөлийн хүн тосон чөмөглөх. Өрөөлийг ундлагч өөрөө ундлуулах” 
(Сургаалт үгс 11:24, 25).  Өргөх нь тийм ч амархан зүйл гэж би хэлэхгүй. Харин 
би (мөн надтай мянга мянган хүн санал нэг байгаа) Бурханы хүслийн дагуу бус 
100% амьдарснаас, Бурханы хүслийн дагуу 90% (эсвэл 50, үгүй бол 10) амьдрах нь 

хавьгүй дээр гэдгийг батлаж чадна. Энэ нь амаргүй гэсэн ч баяр хөөртэй гэдэг нь 
эргэлзээгүй. Анх би 10% өгч эхлэхдээ амжиргаагаа яаж дөнгөн данган аргацаана 
даа гэж маш их санаа зовж байсан. Харин Бурхан үргэлж итгэмжтэй байсан 
бөгөөд сар бүр бүх төлбөрөө амжилттай төлж чадаж байв.  Ойролцоогоор 6 сар 
санаа зовсоны эцэст би эцсийн эцэст тайвширсан. Бодол санаа нь дотроо “Битгий 
санаа зов, Бурхан миний бүх хэрэгцээнд санаа тавина гэж амласан шүү дээ” гэж 
хэлэх амархан байсан боловч мэдрэлийн эсүүд маань үүнд итгэж өгөхгүй байлаа. 
Бурхан биднээс Өөрт нь итгэж найдаж сураасай гэж үнэхээр их хүсч хүлээдэг ба 
аливаа зүйлийг бид нарын хүлээж байсан цаг хугацаанаас дараа нь өгдөг. Бурханд 
итгэж найдахыг мэдрэлийн эсүүд маань хүлээн зөвшөөрөхгүй хэвээрээ байсан тул 
надад зориг хүч гаргах шаардлагатай байв. Иордан гол үерлэсэн байхад  Эзэний 
гэрээний авдрыг аваад гатлахаар явж байсан хүмүүс тэр үед ямар  мэдрэмжтэй 
байсан бол гэдгийг мэдмээр санагддаг. Тэднийг хөлөө ус руу дүрмэгц Бурхан усыг 
дундуур нь хуваасан (Иошуа 3:13). Тэд эрэгийн дагуу ус руу итгэлээр алхах ёстой 
байсан! Тэгээд дараа нь тэдний хувьд амлалтын газар орно гэсэн тэмдэг болсон 
гайхамшгийг үзсэн: “Үүгээр дамжуулан амьд Бурхан та нарын дунд байгаа бөгөөд 
Тэр та нарын өмнө   канаанчууд, хитчүүд, хивичүүд, перизчүүд, гиргашчууд, 
аморичууд болон иебусчуудыг заавал хөөн зайлуулах болно гэдгийг та нар мэдэх 
болно (Иошуа 3:10).  

Секвойя үйлчлэлийн удирдагч Жон Адвокаат Орос улсад 30 жилийн дараа 30 
сая итгэгчдийг харж байгаа өөрийн алсын хараагаа бичсэн. Бурханы ард түмэн 
Иошуагийн удирдлагаар амлалтын газар руу орох ёстой байсантай адилхан 
Бурханы амлалтын дагуу өнөөдөр Оросод амьдарч байгаа итгэгчид Түүний тэдэнд 
өгсөн газар нутгийг ашиглан жинхэнэ христитгэлт үндэстэн болох боломжтой. 
Энэ бүхэн биеллээ олно гэдэгт би итгэлтэй байна. Харин үүний тулд Оросын 
христэд итгэгчид итгэлээр үйлдэх хэрэгтэй. Үүнд хүрэх цорын ганц арга зам бол 
дагалдагч нарын тоог өсгөж, үржүүлэх явдал юм.  Гэхдээ сайн дураараа аравны 
нэгээ өгөх түүнчлэн нэмж сайн дурын өргөлүүдийг өргөж сурах нь маш чухал ач 
холбогдолтой. Хэрэв цуглааны 50 хүнээс 10% өргөвөл, арван хүний аравны нэг нь 
пасторынхаа хөдөлмөрийн хөлсийг төлж, 20-30 хүний аравны нэгээр сүмийн бусад 
зардлыг төлөн, үлдсэн 10 хүний аравны нэгээр илгээлтийн үйл ажиллагааг дэмжих 
боломжтой. Бурхан өнөөдөр та нарыг асар хүчтэй энэхүү хөдөлгөөний нэгэн хэсэг 
байхаар дуудсан гэдэгт би итгэлтэй байна. 

 Бялхам өргөл
2 Коринт 8:7 эшлэлийг анхааралтай уншъя: “... нигүүлслийн ажилд ч бялхам 

байгаарай”. Илүү их өгч мөн аль болох үр дүнтэй зарцуулахад бид сайн суралцаж 
чадна. Бид ажлынхаа байр суурин дээр мэргэжлийн өндөр түвшинд хүрэхийг 
эрмэлздэг. Тэгвэл өргөлийн тал дээр амжилт олохын тулд судалгаа хийх, хэлэлцүүлэг 
явуулах, дадлагын төв болгож болохгүй гэж? Ром 12:8 дээр элч Паул хэлэхдээ: 
өгөх авьяас чадвар бол Бурхан шагнал болгон өгдөг бэлгүүдийн нэг гэжээ. Энэ 
бэлгийг бусад бэлгүүдийн нэгэн адил хөгжүүлэх хэрэгтэй. Ийм бэлэгтэй хүмүүст 
их мөнгө олох чадвар дагалдан ирсэн байдаг. Тэд үргэлж яаж илүү их өгөх талаар 
эрэлхийлж бүх арга замыг хайдаг. Бид энэ хүмүүсийг дэмжих ёстой бөгөөд тэдэнд 
ч гэсэн бусдын ялангуяа өөрсдөдтэй нь адилхан бэлэгтэй хүмүүсийн дэмжлэг маш 

их хэрэгтэй. Энэ хүмүүс Бурханд ихэвчлэн бүхнээ зориулахыг хичээдэг бөгөөд 
Бурханд хэдий чинээ их өгнө тэрнээс хавьгүй илүү ихээр Тэр дараа нь эргүүлэн 
өгдөгийг тэд мэддэг. Бурхан Агуу Захирамж биелэгдэхийг хүсдэг гэдэгт би итгэдэг. 
Энэ нь юу гэсэн үг вэ гэхээр Оросод хүн болгон Сайн мэдээ сонсоно гэсэн үг. Би 
Бурханд алдрыг өргөсөн, маш их үр жимс ургуулах, итгэмжтэй дагалдагч нарын 
агуу арми бий болоосой гэж залбирдаг (Иохан 15:8). Мөн илгээлтийн эзэд болохыг 
хүссэн олон үйлчлэгчид төрөөсэй хэмээн залбирдаг. “...Бурханд зохистойгоор 
тэднийг аян замд нь үдсэнээр чи сайн үйл хийх болно” (3 Иохан 6). Эдгээр 
илгээлтийн ажилчдыг “Бурханы төлөө зохистойгоор явуулахын” тулд амжилттай 
өргөдөг хүмүүс байх хэрэгтэй.

Энэ зөвхөн илгээлтийн ажилчдад хамаарах зүйл биш юм. Итгэмжтэйгээр 
сүм чуулганыг удирдан авч явдаг, бидэнд Ариун Бичээсийг тайлбарлан өгдөг 
пасторуудад маань ч гэсэн зохих дэмжлэг нь өгөгдөх ёстой. Тэдэнтэй байгаа 
зүйлээ хуваалцах ёстойг Библи бидэнд тодорхой заасан. “Үгэнд суралцагч нь 
сургагчтайгаа сайн бүхнээ хуваалцаг” (Галат 6:6). “Сайн удирдаж байгаа ахлагчид, 
ялангуяа үг сургаалд зүдэн зүтгэж буй нь давхар хүндэтгэл авах зохистой хэмээн 
үз. Учир нь Бичвэр “Тариа цайруулж байгаа үхэрт хошуувч буу хий”, “Ажилчин 
хөлсөө авах нь зохистой” гэж хэлдэг (1 Тимот 5:17-18). Хэрэв бид,  Христийн үйл 
хэргийн төлөө пасторууд хагас өлсгөлөн байдалд байх ёстой гэж бодож байвал 
ичгүүр ба гутамшиг юм. Заримдаа, хэрэв цуглаан том биш, гишүүд хангалттай 
орлогогүй тохиолдолд пастор байгаадаа баяр хөөртэй, сэтгэл хангалуун байж 
мөн амьдралаа авч явахын тулд ажил хийх чадвартай байх хэрэгтэй. Гэхдээ ийм 
сүмийн гишүүд аль болох хурдан пасторынхаа ажлын хөлсийг төлөх чадвартай 
болохын тулд зорилго тавьж хичээх хэрэгтэй. Ингэснээр пастор залбирал ба Үгийн 
үйлчлэлд анхаарал тавих боломжтой болдог (Үйлс 6:4). Үүний үр дүнд, сайн 
мэдээ түгээх болон дагалдагчдыг нэмэгдүүлэхэд илүү үр ашигтай байх зохих ёсны 
анхаарал тавьж чадах болно. 

“Баялагийн сайн мэдээ” нь Христийг алдаршуулдаггүй. “Баялагийн сайн мэдээ”  
нь хагас үнэн дээр тулгуурладаг.  Бурхан золиос гаргагч хүмүүсийг материаллаг 
зүйлсээр хангадаг. Гэхдээ Өөрийг нь хүсэл биелүүлэгч бэрд шиг үзэж Түүнд 
тийнхүү хандахыг Тэр зөвшөөрдөггүй.  Өгнө гэдэг нь золиос, тийм ч учраас бид 
үр дагаварыг нь маш ихээр мэдэрдэг.  Бурхан бидний өргөлийг бодитойгоор нөхөн 
өгдөг, гэхдээ Түүний шагнал “зохистой цагтаа” ирдэг. Тэр нь өнөөдөр биш, маргааш 
ч биш, хожим тэнгэрт ч байж магадгүй (Галат 6:9).  

Эд баялгийн зарчмын түлхүүр №6 – Бурхан  миний 
амьдралын түвшинг биш, харин миний золиослох түвшинг 

дээшлүүлэхийн тулд ивээдэг юм
Бурхан бидэнд үндсэн хэрэгцээнээс илүү их мөнгө өгвөл, бид  голдуу үүнийг 

ивээл гэж тооцдог. Гэвч энэ бол сорилт гэдэгт би бүрэн итгэлтэй байна. Бид 
зөвхөн Бурханы эд баялгийн нярав гэдгээ бүү мартаарай. Удирдагч нь хууль 
ёсоор  хэрэгцээндээ зарцуулах зохистой харин Эзэн бол өгөөмөр. Тэр зарц нараа 
ядуу амьдрахыг шаардахгүй мөн хувьдаа ухаалгаар зарцуулсан мөнгөнд нь 
дургүйцэхгүй. Гэхдээ та нарыг тансаг том байшинд амьдраад, үнэтэй тавилга, 
сүүлийн үеийн цахилгаан бараа, үнэтэй гоёмсог хувцас худалдаж авахыг Эзэн 
харж байна гээд та төсөөлөөд бодоод үз. Түүний нярвын хувьд бид ухаалгаар 
зарцуулах хил хязгаараасаа хэтрэх магадлалтай юу?  Бидний  харьяаллын биш 
мөнгийг хайнга зарцуулвал Эзэн бидэнтэй хариу тооцохгүй гэж үү? Бид Бурханы 
зарц нар гэсэн нэрийг авч яваа бөгөөд энэ нь биднээс “үнэнч байхыг” шаарддаг (1 
Коринт 4:2).

 Ялгуусан хувь тавилангийн мэдрэмж
Та энэ мөрүүдийг уншиж байгаа нь таны амьдралыг орвонгоор нь эргүүлж, 

түүний үр дүнд түүхийн явц ба мөнхийн амьдралыг тань өөрчлөх Бурханы 
төлөвлөгөөг гэрчлэх магадлал тун өндөр байгааг илтгэж байна. Мордехай Эстерт 
юу гэж хэлснийг санаж байна уу? “Хэрэв чи энэ үед чимээгүй байвал иудейчүүдэд 
өөр газраас тусламж, аврал ирж, харин чи болон чиний эцгийн гэр сөнөнө. 
Хааны эрх дархад хүрсэн чинь энэ цагийн төлөө ч юм билүү, хэн мэдэх вэ?” 
(Эстер 4:14).  Эзэн биднийг ажилд хүлээн авдаг. “Өөрт нь бүрэн хандсан зүрхтэй 
хүмүүсийг хүчирхэгжүүлэх гэж Эзэний мэлмий дэлхий даяар хэрэн хэсэж явдаг 
юм”. (2 Шастир 16:9). Түүнд таны зүрх сэтгэл хэрэгтэй. “Зүрхээ хүү минь надад 
өг, замыг минь ажиглаад нүд чинь баясна” (Сургаалт үгс 23:26). Хэрэв та хэзээ ч 
дагалдагч болох үндсэн суурийг судалдаг бүлгийн гишүүн байгаагүй бол аль болох 
түргэн болох хэрэгтэй. Бурхан таны амьдралыг ашиглан түүхийн явц ба мөнхийн 
амьдралыг тань өөрчлөхийг хүсч байгаа бол та ийм боломжийг алдахыг хүсэхгүй 
биз дээ? Та дагалдагчийн эцэс төгсгөлгүй эгнээнд хэлхэгдэн орох гинжин үе болж 
болно. “Олон гэрч нарын өмнө надаас сонссон зүйлсийг бусдад заах чадвартай 
итгэмжит хүмүүст даатга” (2 Тимот 2:2). Энэ хэлхээнд – эхлээд элч Паул, дараа 
нь Тимот, дараа нь итгэмжтэй хүмүүс, дараа нь бусад нь орсон байна. Энэ эшлэлд 
дөрвөн үеийг дурдсан бөгөөд гол зорилго нь энэ хэлхээ эцэс төгсгөлгүй үргэлжлэх 
явдал юм.  Та заавал ямар нэг онцгой хүн байх албагүй. Зүрх сэтгэл нь Түүнд үнэнч 
ямар ч хүнийг Бурхан ашиглаж чадна. Исаиа 60:22 хэлэхдээ: “Хамгийн өчүүхэн 
нь мянга болж, хамгийн дорой нь хүчирхэг үндэстэн болно. Эзэн Би цагт нь 
яаравчлуулах болно” гэсэн байна.  

 Дадлага алхмууд
“ ... мөн Эзэн Есүсийн айлдсан” Авахаасаа өгөх нь илүү ерөөлтэй” гэж хэлсэн 

үгийг санагтун гэж хэлэв” (Үйлс 20:35). 

Та ч гэсэн энэ ивээлийг хүлээн авч, өргөх баяр хөөрийг мэдрэхийг хүсч байгаа гэж 
би таамаглаж байна. Би та нарыг газар дээрх эд баялгаа Тэнгэр руу шилжүүлээсэй 
гэж уриалж байна. Мөн Бурханы үйл хэрэгт даруухнаар, өгөөмрөөр дахин дахин 
өргөж байхыг уриалмаар байна. Бурханы таалалд нийцэж бусдад үйлчлэн Тэнгэр 
дэх эд баялагтаа сэтгэл хангалуун байж өргөлд төлөвшицгөөе. 

            “Өг, тэгвэл өгөгдөх болно” (Лук 6:38) гэсэн Христийн энэхүү дуудлагыг 
хүлээн авахыг уриалж байна. Харин Тэр танд их хэмжээгээр өгсөнийх нь дараа 
“аливаа зүйлд элбэг хангалуун байж өгөөмрөөр өгөхийн тулд” өгөгдсөн гэдгийг 
өөртөө сануулж байгаарай.     

            Та бүхнийг эд баялгаа ямар ч аюулгүйгээр таныг хүлээж байх Тэнгэр 
руу шилжүүлээрэй уриалъя. Үүнийг хийснийхээ дараа та эрх чөлөөг мэдэрч баяр 
хөөрөөр дүүрч Бурхан танд инээмсэглэхийг харах болно. Та өргөж эхлэхэд энэ нь 
Түүнд тааламжтай байгааг мэдэрнэ. 

Миний өргөл өргөх гэрээ
Түүний надад даалган өгсөн бүх зүйлээр би Бурханд бүрэн хамааралтай гэж 

баталж байна. 
Би бүх зүйлийн 10 хувиас эхлэн “үр жимс, бүтээгдэхүүнийхээ дээжийг” хадгалж 

үүнийг ариун бөгөөд халдашгүй Бурханы өмч гэж тооцох болно.
Бурхан надад итгэмжлэн өгсөн үлдсэн мөнгөнөөсөө ч өгөөмрөөр өргөхийг 

хичээх болно.
Би Бурханаас: Түүний ажил үйлс, түүнчлэн ядуу хүмүүст туслах, мөн Сайн 

мэдээг мөхөгсдөд тунхаглахад өргөхөд намайг сургаач гэж гуйн залбирна.
Би энэ дэлхийн эд баялгийг энэ ертөнцөөс аваад явж чадахгүй гэдгээ хүлээн 

зөвшөөрч,  Христийн алдрын төлөө, өөрийнхөө болон  бусдын сайн  сайхны төлөө 
тэнгэрт эд баялаг хураана.

Би Бурханаас Баялаг хураах зарчмын тухай бусад хүмүүст гэрчилж ярихад 
туслаач гэж гуйж байна. Учир нь гэрчлэлээр дамжуулан тэр хүмүүс энэ дэлхийд 
асар их баяр хөөрийг мөн ирээдүйд шагнал хүлээн авахын тулд юм. 

Гарын үсэг: ________________________________________

Гэрч: ______________________________________________

Огноо: ____________________________________________

“Баялаг хураах зарчим” номноос 
хэрхэн ашиг олж авах талаар хэдэн зөвлөгөө.

1. Цуглааныхаа итгэгч хүн бүрийг энэ номыг унших төлөвлөгөөг гаргаарай. 
А. Пастор эсвэл эсийн бүлгийн ахлагч яагаад “Баялаг хураах зарчим” номыг 

чухал ном гэж үзэж байгаа талаараа хуваалцаарай. 
Б. Бүх хүмүүс номоо уншиж дууссаны дараа уулзалт нөхөрлөл зохион 

байгуулаарай. Уулзалтанд ирсэн хүн бүр номын талаарх сэтгэгдэлээ хуваалцаг. 
В. Эсвэл өөр байдлаар зохион байгуулж болно. Жишээлбэл: “хагас өдрийн 

залбирлын өдөр” жижиг бүлгээр цуглараад “Баялаг хураах зарчим” номоо уншаад 
дараа нь Бурхан тэд нарын зүрх сэтгэлд ямар үг хэлсэн талаар нь яриулж болно. 

2. Номоо уншихдаа анхаарал хандуулах ёстой хэд хэдэн үе: 
А. Номоо уншихдаа Бурхан таны зүрх сэтгэлд үгээ хэлээсэй гэж залбирч унших.
Б. Номоо анхааралтай унших. Мөн Бурхан таны зүрх сэтгэлд үгээ хэлсэн бол 

ямар үг хэлсэнийг нь тэмдэглэж бичиж авах. Түүнчлэн танд онцгой сэтгэгдэл эсвэл 
санаа өгсөн хэсгүүдийг номон дээрээ тэмдэглэх, дэвтэртээ бичиж авах.

С. Номоо уншиж байх үедээ Түүний хэлсэн үгийг биелүүлэхийн тулд юуг, яаж 
хийх ёстойг зааж, чиглүүлж өгөхийг Бурханаас гуйх.

3. Хүмүүсийн анхаарлыг номын сүүлийн хуудсан дахь Дадлага алхамууд хэсэгт 
хандуулж тэд нарыг Миний өргөл өргөх гэрээг бөглөж өгнө үү гэж гуйгаарай. 

4. Санхүүгийн томоохон дэмжлэг тусламж шаардлагтай байгаа орон нутгийн 
Цуглаануудын зорилго болон төлөвлөгөөг тэмдэглэж авах.

